
ብዛዕባ ርእሰማልነት 

ዘይንገሩ 23 ሓቅታት

ገጽ 4

ኣይትእጐል
ዝመልእኽታ ተደጐል

ገጽ 8

ጎማታት ተሽከርከርቲ ካብ ዕ
ምባባ ክስራሕ?

ገጽ 5
ኑዛዜ

ሓሙስ

ኣብ ዞባ ማእከል - ነበርቲ ንኡስ 
ዞባ ጎዳይፍ፡ ብሓባር ዝዘርእዎ 22 
ሄክታር ስርናይ ብግቡእ ንምክንኻኑ 

ነበርቲ ንኡስ ዞባ ጎዳይፍ፡ ዕዉት ወፈራ ጻህያይ ኣካዪዶም
ብዘውጽእዎ መደብ፡ ዕዉት ናይ ጻህያይ 
ወፈራ ኣካዪዶም።
ንሳቶም ንኤሪና ኣብ ዝሃብዎ 

ሓበሬታ፡ ጀሚሮሞ ብዘለዉ ማእቶት 
ክሳብ እቲ ምህርቲ ናብ ቆፎኡ ዝኣቱ 
ዘድሊ ምክትታል ክገብሩሉ ምዃኖም 

ኣረጋጊጾም።
ነቲ ስራሕ ዝመርሕ ዘሎ ኣቶ 

ኣብርሃም ገብረክርስቶስ፡ ህዝቢ ኤርትራ 

ዓቕምታቱ ብግቡእ ወዲቡ ብመግቢ 
ነብሱ ንክኽእል ዘካይዶ ዘሎ ዕማማት 
በብከባቢኡ ዘተባብዕ ውጽኢት ይምዝገቦ 
ከምዘሎ ጠቒሱ፡ ነበርቲ ጎዳይፍ 
ዘካየድዎን ዘካይድዎ ዘለዉን ንጥፈታት 
ሓደ ካብኡ ከምዝኾነ ኣብሪሁ።
ካብ ሽማግለ ዓዲ ጎዳይፍ ኣቶ ብርሃነ 

ሃይለን ኣቶ ካሕሳይ ሰመረን ንኤሪና 
ኣብ ዝሃብዎ ሓበሬታ፡ እዚ ክብርታት’ዚ 
ዕብየት ስራሕ ዝዂስኲስ ኣገዳሲ ወፍሪ 
ኣብ ርእሲ ምዃኑ፡ ናብ ርህው መጻኢ 
ንምስግጋር ሓጋዚ ስለዝኾነ፡ ነበርቲ 
ተወዲቦም ዓቕሞም ዘፍቅዶ ዕማም 
የሰላስሉ ከምዘለዉ ጠቒሶም፡ ብማሕረስ 
ዝጀመረ ወፈራ ክሳብ ምህርቲ ዝእከብ 
ክቕጽልዎ ከምዝኾኑ ብምሕባር፡ 
ንካልኦት ጽቡቕ ኣብነት ክኸውን 
ዘለዎም እምነት ገሊጾም።
 “ቀንዲ መለለዪ ህዝቢ ኤርትራ፡ 

ሓድነቱን ልዑል ናይ ስራሕ መንፈሱን’ዩ” 
ዝበሉ ተሳተፍቲ ናይቲ ወፈራ፡ ነበርቲ 
ጎዳይፍ ዘካይድዎ ሓባራዊ ዕማም 
ኣብ ውሱን ወቕቲ ዝድረት ዘይኮነ፡ 
ኣብ ኩሉ ንጥፈታቶም ብተወፋይነት 
ዝቕጽል ምዃኑ ኣረዲኦም።

ኣብ ኤርትራ ንኢቦላ ዝምችእ 
ሃዋህው ከምዘየለ፡ እንተኾነ ግን 
ህዝቢ ንቕሓቱ ኣበሪኹ ምክትታሉ 
ከዛይድን ልዑል ጥንቃቐ ክገብርን፡ 
ኣብ ሚኒስትሪ ጥዕና ዳይረክተር 
ምቊጽጻር ተመሓላለፍቲ ሕማማት 
ዶክተር ኣርኣያ ብርሃነ ኣዘኻኺሩ።
“ከባቢና፡ ክሊማና፡ ንቕሓትናን 

ባህልናን ንሕማም ኢቦላ ዝዕድምን 
ዝምችእን ኣይኮነን” ዝበለ ዶክተር 
ኣርኣያ፡ እቲ ሕማም ክሳብ ሕጂ 
ኣብ ሃገራት ጊኒ-ኮናክሪ፡ ሰራልዮን፡ 
ላይበርያን ናይጀርያን ጥራይ ተሓጺሩ 
ምህላዉ፡ እተን ሃገራት ድማ ምስ 
ኤርትራ ዘዳውብ ኮነ ቀጥታዊ ርክብ 
ስለዘይብለን፡ ዛጊት ዘሰክፍ ኩነታት 
ከምዘየለ ኣብሪሁ።
እቲ ሕማም ኣብ ሃገርና ንኸይኣቱን 

ብኣጋ ንምክልኻሉን፡ ሚኒስትሪ ጥዕና 
- ኣብ መዓርፎ ነፈርቲ ብግቡእ 
ምክትታል ብምግባር፡ ንሰብ ሞያ 
ጥዕና ግቡእ ፍልጠትን መሳርሒታትን 
ምዕጣቕ ብዕቱብ ይቕጽሎ ከምዘሎ፡ 
ዝተጠርጠረ ተርእዮታት ናይቲ 
ሕማም ምስ ዝኽሰት ድማ እቲ 
ሕሙም ዝዕቈበሉ መወሸቢ ቦታ 
ኣዳልዩ ምህላዉ ኣረዲኡ።
ቀንዲ ጠንቂ ሕማም ኢቦላ ቫይረስ 

ምዃኑ ዝጠቐሰ ዶክተር ኣርኣያ፡ 
ምልክታቱ - ረስኒ፡ ሕማም ርእሲ፡ 
ብርቱዕ ቅርጥማት፡ ረሸሽ ዘብል ድኻም፡ 
ደም ዘይብሉ ውጽኣት፡ ተምላስ፡ 
ቅርጸትን መድመይቲ ኣብ ዝተፈላለየ 
ኣካላትን ኮይኖም፡ ቀንዲ ንመልከፍቲ 
ዝተቓልዑ ድማ ብቐዳማይ ደረጃ 
ኣለይቲን ናይ ቀረባ መቕርብን ናይቲ 

በቲ ሕማም ዝተለኽፈ፡ ብካልኣይ ደረጃ 
ሰብ ሞያ ጥዕና፡ ብሳልሳይ ደረጃ ድማ 
በቲ ሕማም ተጠቒዑ ናይ ዝሞተ ሰብ 
ሬሳ ብዘይ ግቡእ መከላኸሊ ዝገንዙ 
ከምዝኾኑ ኣነጺሩ።
ነዚ ሓደገኛነቱ እናዓበየ ዝመጽእ ዘሎ 

ሕማም ንምቊጽጻር ኣብ ዝተፈላለያ 
ሃገራት ፈተነታት መድሃኒትን ክታበትን 
ይካየድ’ኳ እንተሎ፡ ዛጊት ግን ብወግዒ 
ዝተፈልጠ መድሃኒት ኮነት ክታበት 
ከምዘይብሉ ሓቢሩ።
ኣብ ሚኒስትሪ ጥዕና ዳይረክተር 

ምቊጽጻር ተመሓላለፍቲ ሕማማት 
ዶክተር ኣርኣያ ብርሃነ ኣብ መወዳእታ፡ 
ኣብ ሃገርና ይኹን ጎረባብትና ሃገራት 
ዘስግእ ኩነታት ስለዘየለ፡ ህዝቢ ካብ 
ቤላቤለው ርሒቑ፡ ካብ ስግኣትን 
ጥርጣረታትን ናጻ ክኸውን ጸዊዑ። 

ኣብ ኤርትራ ንኢቦላ ዝምችእ ሃዋህው 
ከምዘየለ፡ እንተኾነ ግን ህዝቢ ንቕሓቱ ኣበሪኹ 
ምክትታሉ ከዛይድ ሚኒስትሪ ጥዕና ኣዘኻኺሩ

ቃንጥሻ ልዑል መኣዛዊ ትሕዝቶ ስለዘለዎ፡ ህዝቢ ኣፍልጦኡ ዓብዩ ከም መግቢ 
ከዘውትሮ ከምዝግባእ፡ ኣባል ማሕበር ሕርሻዊ ንግዲ ደቂኣንስትዮ ኤርትራን ጉጅለ 
ኣፍረይቲ ቃንጥሻን ወይዘሮ ኣብርሀት ሃብተገርግሽ ኣዘኻኺራ። 
ንዕላማን ኣመሰራርታን ጉጅለ ኣፍረይቲ ቃንጥሻ ኣመልኪታ ንኤሪና ኣብ 

ዝሃበቶ ሓበሬታ፡ ወይዘሮ ኣብርሀት፡ እቲ ጉጅለ ኣብ ትሕቲ ጽላል ሚኒስትሪ ሕርሻ 
ከምዝነጥፍ ጠቒሳ፡ ዕላማኡ ድማ ነቲ ሃብታም ትሕዝቶ ፕሮቲን፡ ኣሚኖ-ኣሲድ፡ ካርቦ-
ሃይድረይትን ዝተፈላለየ ማዕድናትን ዘለዎ ከምኡ’ውን ሕማማት ናይ ምክልኻልን 
ምጽዋርን ዓቕሚ ዘለዎ ቃንጥሻን ኣገባብ ልምዓቱን ንምልላይ ምዃኑ ኣረዲኣ። 
“ንቕሓትን ኣፍልጦን ህዝቢ ንምብራኽ፡ ሚኒስትሪ ሕርሻን ባህላዊ ጉዳያት 

ህግደፍን ብዝተኸፈቱልና ዕድል፡ ፍርያትና ኣብ ሃገራዊ ፈስቲቫል ንህዝቢ ከነላሊ 
በቒዕና” ዝበለት ወይዘሮ ኣብርሀት፡ ኣብ ቀጽሪ ኤክስፖ ብቃንጥሻ ዝተሰርሐ ቅልዋ፡ 
ፓኒኖ፡ ቀይሕ ጸብሕን ስጎን ብርትዓዊ ዋጋ ከምዘቕረባ ብምሕባር፡ ካብ ነጋድያን 
ዘተባብዕ መልሰ-ዕንጋለ ከምዝረኸባ ገሊጻ። 
ተጠቀምቲ ኣብ ዝሃብዎ ርእይቶ፡ ቅድሚ ሕጂ ኣብ ምምጋብ ቃንጥሻ ዝነበረ 

ኣፍልጦኦም ድሩት ምንባሩ ጠቒሶም፡ ሎሚ ግን ቃንጥሻ ካብ ካልኦት ዓይነታት 
መግቢ ፈሊኻ ክርአ ከምዘይክእል ብምምልካት፡ ኩሉ ሕብረተሰብ ከዘውትሮ 
ተላብዮም። 

ቃንጥሻ ልዑል መኣዛዊ ትሕዝቶ 
ስለዘለዎ፡ ህዝቢ ኣፍልጦኡ 
ዓብዩ ከም መግቢ ከዘውትሮ 

ከምዝግባእ ተገሊጹ

መዓልታዊት ጋዜጣ

ሳምራዊት መለስ
 ምስጋና ተዓገስ

ኤደን ሃብተኣብ
ነብያት ጸጋይ

ለይ-ኣውት

ነበርቲ 9 ዓድታት ምምሕዳራት 
ከባቢ ተኾንዳዕ፡ ማእለውያ፡ 
ኣውህነን መንደፈራን - ንኡስ 
ዞባ ዓዲ-ቐይሕ፡ ንጽህና ከባቢኦም 
ብምውሓስ ተመሓላለፍቲ ሕማማት 
ንምክልኻል ብዝሓየለ ይነጥፉ 
ከምዘለዉ ገሊጾም።
ኣብቲ ውጽኢት ዘሰላሰልዎ 

ንጥፈታት ንምግምጋም ዝተኻየደ 
ኣኼባ፡ ኣመሓዳሪ ንኡስ ዞባ ዓዲ-
ቐይሕ ኣቶ ብርሃነ እያሱ ኣብ ዝሃቦ 
መግለጺ፡ ከባቢኻ ብጽሬት ብምሓዝ 
ውሕስነት ጥዕና ንምርግጋጽ 
ትሽዓቲኤን ዓድታት ንኣርባዕተ 
ኣዋርሕ ብዘካየድኦ ሓያል ጻዕሪ 
1257 ዓይኒ-ምድሪ ምስርሐን፡ 
ተደሊቡ ንዘሎ ንቕሓት ዝምስክር 
ምዃኑ ጠቒሱ፡ ተመዝጊቡ ዘሎ 

ነበርቲ ኣርባዕተ ምምሕዳራት ከባቢ ንኡስ 
ዞባ ዓዲ-ቐይሕ፡ ጽሬት ከባቢኦም ብምውሓስ 

ተመሓላለፍቲ ሕማማት ንምክልኻል 
ብዝሓየለ ይነጥፉ ከምዘለዉ ሓቢሮም

ዓወት ውጽኢት ናይ’ቲ ዝተገብረ 
ጎስጓስ ከምዝኾነ ኣብሪሁ።
ዋና ዳይረክተር ክፍሊ ማሕበራዊ 

ኣገልግሎት ዞባ ደቡብ ኣቶ ፍራንኮ 
ኩባባ ብወገኑ፡ ምስራሕ ዓይኒ-ምድሪ 
- ጥዕና መላእ ሕብረተ-ሰብ ብሓፈሻ 
ናይ ኣደን ህጻንን ድማ ብፍላይ 
ንምውሓስ ዘለዎ ግደ ቀሊል 
ስለዘይኮነ፡ ምስራሕ ጥራይ ዘይኮነ 
ብግቡእ ምጥቃም’ውን ክሕይል 
ኣዘኻኺሩ።
ኣብ ዞባ ደቡብ ሓላፊ ከባብያዊ 

ጥዕና ኣቶ መሓመድ መሓመድ-
ሳልሕ ድማ፣ ጥዑይ ሕብረተ-ሰብ 
ውጽኢት ጥዑይ ኣከባቢ ስለዝኾነ፡ 
ነዚ ንምርግጋጽ ዝካየድ ዘሎ ጻዕሪ 
ውጽኢታውነቱ እናበረኸ ይመጽእ 
ከምዘሎ ብምምልካት፡ ተሪፈን ዘለዋ 

ዓድታት ተመሳሳሊ ዕማም ክፍጽማ 
ዘለዎ ጽኑዕ እምነት ገሊጹ።
ነበርቲ ኣብ ዝሃብዎ ርእይቶ፡ 

ተሰሪሑ ዘሎ ዓይኒ-ምድሪ ኣብ 
ጥዕናኦም ብሓፈሻ ጥዕና ደቆም 
ድማ ብፍላይ ዘለዎ ተራ ቀሊል 
ከምዘይኮነ ብምጥቃስ፡ ኣብ 
ምዕቃብ ናይቲ ተሰሪሑ ዘሎ ዓይኒ-
ምድሪ ብሓላፍነት ከምዝሰርሑ 
ኣረጋጊጾም።
እቲ ስራሕ፡ ብምትሕብባር 

ኮሚተ’ቲ ንኡስ ዞባ ምስ ሚኒስትሪ 
ጥዕና ከምእተዓመ፡ ምስራሕ 
ዓይኒ-ምድሪ ኣብ’ተን ዝተረፋ 
ምምሕዳራት ከባቢ ድማ ክቕጽል 
ምዃኑ፡ ኣብ’ቲ ንኡስ ዞባ ሓላፊ 
ማሕበራዊ ኣገልግሎት ኣቶ ኣሰፋው 
ቱርካይ ሓቢሩ። 

ሃማደኤ ጨንፈር ንኡስ ዞባ 
ኣስማጥ፡ ወደቤኡ ኣሐዪሉ ወፍሪ 
ሃገራዊ ልምዓት ንምዕዋት እጃሙ 
ብዝለዓለ ከበርክት ምዃኑ፡ ኣብ 
ሓውሲ ከተማ ኣስነዳ ኣብ ዘካየድኦ 
ኣኼባ ገሊጹ።
ኣብቲ ካብ 8 ምምሕዳራት 

ከባቢ ዝተወከላ ኣካየድቲ ማሕበር 
ዝተሳተፍኦ ኣኼባ፡ ሓላፊት 
ናይቲ ጨንፈር ወይዘሮ መርየም  
መሓመድ-ዓሊ ኣብ ዘስመዓቶ 
ቃል፡ ደቂ-ኣንስትዮ ኤርትራ ከም’ቲ 
ኣብ እዋን ብረታዊ ቃልሲ ዝነበረን 
ወሳኒ ተራ፡ ኣብ ልምዓት ሃገር’ውን 
ዘዂርዕ ተራ ይጻወታ ከምዘለዋ 
ብምሕባር፡ ነብሰን ይኹን ስድራ-
ቤትን ካብ መሃይምነት ንምግልጋል 
ብዝለዓለ ክነጥፋ ተላብያ።
ወይዘሮ መርየም ኣስዒባ፡ ዝርአ 

ሃማደኤ ጨንፈር ንኡስ ዞባ 
ኣስማጥ፡ ውዳቤኡ ኣሐዪሉ 
ወፍሪ ልምዓት ንምዕዋት 

ኣበርክቶኡ ከምዘዕዝዛ ኣረጋጊጹ

ድኽመት ኣወዳድባ ንምእላይ 
ኩለን ኣካየድቲ ብንቕሓት ክዋስኣ 
ብምዝኽኻር፡ ኣባላት ማሕበር 
ታሪኽን ተራን ደቂ-ኣንስትዮ 
ኤርትራ ናብ ሓደስቲ ወለዶታታት 
ኣብ ምስጋጋር ኣበርቲዐን ክሰርሓ 
ተላብያ።
ኣብ መወዳእታ ተሳተፍቲ፡ 

ኣወዳድባአን ንምሕያል ቀጻሊ 
ጎስጓሳት ከካይዳ ምዃነን ብምግላጽ፡ 
ኣባልነት ወረስቲ ደቂ-ኣንስትዮ 
ብምርግጋጽ ንብሩህ መጻኢ ማሕበር 
ክነጥፋ ምዃነን ብምርግጋጽ፡ 
ብሚኒስትሪ ትምህርቲ ክካየድ 
ዝጸንሐን ዘሎን መደብ ምጥፋእ 
መሃይምነት፡ ከምኡ’ውን ብሚኒስትሪ 
ጥዕና ዝካየድ ክንክን ጥዕና ኣደን 
ህጻንን ኣብ ሂወተን ኣገዳሲ ብምዃኑ 
ክድፋኣሉ ተላብየን።

ነበርቲ ሰለስተ ምምሕዳራት ከባቢ 
ከተማ ባረንቱ፡ ምስ ኣባላት ህዝባዊ 
ሰራዊት ብምትሕብባር፡ ዝተበላሸወ 
ጽርግያታት ኣብ ምጽጋንን መፋረዪ 
ጣንጡ ክኸውን ዝኽእል ጎዳጒዲ 
ኣብ ምድፋንን ዘተኰረ ማእቶታዊ 
ንጥፈታት የካይዱ ኣለው። 
ኣመሓዳሪ ምምሕዳር ከባቢ ዞባ 

ሰላም ኣቶ ኣቡበከር መሓመድ-ዓሊ 
ንኤሪና ኣብ ዝሃቦ ሓበሬታ፡ እቲ ኣብ 
ወርሒ ኣርባዕተ ግዜ ዝካየድ ወፍሪ፡ 
ብሰንኪ ክራማት ተበላሽዩ ንምንቅስቓስ 
ተሽከርከርቲ ኣጸጋሚ ኮይኑ ዝጸንሐ 
መስመራት ንምጽጋንን ጽሬት ከባቢ 
ንምውሓስን ዝዓለመ ምዃኑ ጠቒሱ፡ 
እቲ ማእቶት ኣብ ምግታእ ተርእዮ 
ሕማም ዓሶ ልዑል ኣስተዋጽኦ 

ነበርቲ ባረንቱ፡ ኣብ ምጽጋን 
ጽርግያታትን ጽሬት ከባብን 
ዘተኰረ ማእቶታዊ ንጥፈታት 

የካይዱ ኣለዉ

ዘለካ ፍልጠት ንዜጋታትካ 
ብምክፋል ኣብ ምዕባለ ሃገርካን 
ሕብረተሰብካን ኣበርክቶ ምግባር፡ 
ዜጋዊ ግዴታ ኣብ ርእሲ ምዃኑ 
- ፍሉይ ዕግበት ከምዝፈጥረሎም፡ 
ካብ ዝተፈላለያ ሃገራት ፍልጠቶም 
ከካፍሉ ዝመጹን ኣብ ኮለጃት 
ዝምህሩ ዘለዉን ዜጋታት ገሊጾም።

ንሳቶም ኣብ ሓበሬታኦም፡ 
ንዝተዓዘብዎ ሓያል ክትፈልጥ 
ናይ ምድላይ ባህጊ፡ ንጥፈታቶም 
ብሓያል ድሌት ንኽቕጽሉ 
ድርኺት ከምዝፈጠረሎም 
ብምጥቃስ፡ ኣብ ሰሜን ኣመሪካ 
ብዝርከቡ ዜጋታት ዝተጀመረ 
መደባት “ሳመር ኢንስቲትዩት” 

ቊጽሪ ሰዓብቱ እናዓበየ ይመጽእ 
ከምዘሎ ኣብሪሆም።
ካብ ሕቡራት መንግስታት 

ኣመሪካ ንመበል ሳልሳይ ግዜኡ 
ዝመጸ ዶክተር ሃይለ ንጉሰ ኣብ ዝሃቦ 
ሓበሬታ፡ ዘካይዶ ዘሎ ስልጠና ኣብ 
ምሕደራ ትምህርትን መምህራንን 
ዘተኰረ ምዃኑ ብምሕባር፡ እዚ - 
ነቲ ብቕዓት ትምህርቲ ክብ ብምባል 
ብቕዓት ተመሃሮ ንምዕባይ ዝካየድ 
ዘሎ ጻዕሪ ንምድጋፍ ዘካይዶ 
ዓመታዊ መደቡ ኮይኑ ምህላው 
ኣረዲኡ።
ኣብ ሰሜን ኣመሪካ ንዝጀመርዎ 

ንጥፈታት “ሳመር ኢንስቲትዩት” 
ኣመልኪቱ ድማ ዶክተር ሃይለ፡ 
እቲ መደብ ካብ ዓመት ናብ ዓመት 
ቊጽሪ ሰዓብቱ እናወሰኸ ይመጽእ 
ከምዘሎ ብምሕባር፡ ካብ ሽወደን 
ዝመጹ’ውን ከምዘለዉ ኣብሪሁ።
 ካብ ሽወደን ዝመጸት ዶክተር 

ኤደን ታረቀ ብወገና፡ እዚ ትሳተፎ 
ዘላ ፍልጠትካ ናብ ዜጋታትካ 
ናይ ምክፋል መደብ፡ ካብ ነዊሕ 
ግዜ ትሓስቦ ዝነበረት ከምዝኾነ 
ብምጥቃስ፡ ኩሉ ሃምን ቀልብን 
ኣብ ወጻኢ ዝርከብ ዜጋ ምስ 
ሃገሩ ብምዃኑ፡ ምሁራት ዜጋታት 
ዓቕሞምን ክእለቶምን ንረብሓ 
ሃገሮምን ህዝቦምን ከውዕልዎ 
ድልዋት ምዃኖም ኣረጋጊጻ።
“ትምህርታዊ ሂወተይ ብዓወት 

ክዛዝም ዘብቅዓኒ፡ ሓደ መዓልቲ ኣብ 

ፍልጠትካ ንዜጋታትካ ምክፋል ዕግበት ዝፈጥር ቅዱስ ተግባር ምዃኑ፡ ካብ 
ወጻኢ መጺኦም ኣብ ኮለጃት ዝምህሩ ዘለዉ ኤርትራውያን ገሊጾም

ሃገረይ መጺአ ንህዝበይ ከገልግል’የ 
ዝብል ዕላማ’ዩ” ዝበለት ዶክተር ኤደን፡ 
እቲ ኣብ ሰሜን ኣመሪካ ዝጀመረ 
መደብ “ሳመር ኢንስቲትዩት” 
ሰናይ ተበግሶ ብምዃኑ፡ ካብዚ ዘለዎ 
ዕቤት ከመዝግብ ካልኦት ዜጋታት 
ክስዕብዎ ጸዊዓ።

ኣብ’ቲ ናይ ስልጠና መደባት 
ዝሳተፉ ዘለው መምህራን ኣብ 
ዝሃብዎ ሓበሬታ፡ በቶም ዜጋታት 
ተወሲዱ ንዘሎ ሓላፍነታዊ ተግባር 
ብምምስጋን፡ በቲ መደባት ዝቐስምዎ 
ዘለው ትምህርቲ ኣገዳስነቱ ዓቢ 
ምዃኑ ኣረዲኦም።

ክህልዎ ዘለዎ እምነት ገሊጹ። 
ነባሪት ምምሕዳር ከባቢ ፍትሒ 

ወይዘሮ ማሎ ጆሊ ብወገና፡ እቲ 
ዘሰላስልዎ ዘለዉ ወፈራዊ ማእቶት 
ንረብሓኦም ምዃኑ ተገንዚቦም 
ንምዕዋቱ ብትግሃት ይሰርሑ 
ከምዘለዉ ብምግላጽ፡ ብጉድለት 
ጽሬት ዝመሓላለፉ ሕማማት ኣብ 
ምንካይ ዓቢ ኣበርክቶ ከምዘለዎ 
ኣረዲኣ።
እቲ ስራሕ መቐጸልታ ናይ’ቲ 

ኣቐዲሙ ክካየድ ዝጸንሐ ወፈራታት 
ማእቶት ምዃኑ ዝሓበረ መንእሰይ 
ደጀን ህንጻ ድማ፡ ብምትሕብባር 
ህዝቢን ህዝባዊ ሰራዊትን ዝዕመም 
ዘሎ ስራሕ ኣድማዕነቱ ኣብ ባይታ 
ይንጸባረቕ ከምዘሎ ሓቢሩ። 



ሓዳስ   ኤርትራ 28 ነሓሰ  2014  -  ገጽ 3

ኢንጂ.ርስቶም በረኸት

መጽሓፍ፡ ብዛዕባ ርእሰማልነት ዘይንገሩ 
23 ሓቅታት (23 Things They Don’t 
Tell You About Capitalism)፡ ብ 
ደቡብ ኮርያዊ ጸሓፊ መጽሓፍ ‘Bad 
Samaritans’ ሃ ጁን ቻንግ ዝተጻሕፈት’ያ። 
ኣብ ጥሪ 2012 ድማ ተዘርጊሓ። ቻንግ 
ኣብ መጽሓፉ ርእሰማላውያን ክነግሩና 
ዘይደልዩ 23 ዛዕባታት ብምቅላዕ፡ ኣንበብቲ፡ 
ዓለማዊ ርእሰማልነት ብኸመይ ከምዝሰርሕ 
ተረዲኦም ዝበለጸ መልክዕ ንምትሓዙ 
ዘኽእሎም ፍልጠት ከዕጥቕ’ዩ ዝጽዕር። 
ኣገዳስነት ናይዛ መጽሓፍ ዕዙዝ ምዃኑ 
ብምእማን ድማ ጽሟቕ ትሕዝቶ ናባኹም 
ነብሎ። ሰናይ ንባብ። 

3. ኣብ ሃብታማት ሃገራት፡ ዝበዝሐ 
ሰራሕተኛ ካብቲ ክኽፈሎ ዝግብኦ 

ንላዕሊ’ዩ ዝኽፈል 
እቲ ዝንገር፦

ኣብ ቊጠባ ዕዳጋ፡ ሰባት ዓስቦም ብመጠን 
ኣፍራይነቶም’ዮም ዝኽፈሉ። ሰባት ድማ፡ 
ንሓደ ዓይነት ስራሕ፡ ሓደ ሽወደናዊ 50 
ዕጽፊ ናይ ሓደ ህንዳዊ ክኽፈል ክቕበሉዎ 
ከቢድ ክኸውን ይኽእል’ዩ። እንተዀነ እዚ 
ክፍሊት ነጸበራቕ ኣፍራይነቶም’ዩ። ነዚ ናይ 
ክፍሊት ጋግ ንምጉዳል ዝግበር ፈተነታት፡ 
ንኣብነት ኣብ ህንዲ ብሕጊ ዝጸደቐ ዝተሓተ 
መሃያ፡ ንናይ ሰባት ዓቕምን ጻዕርን ኣብ 
ግምት ዘየእቱ ሞሳ ምሃብ’ዩ። እቲ ዓስቢ 
ኣድማዒ ወይ ውጽኢታዊ ኣይኰነን። 
ናጻ ዕዳጋ ሽቕለት ጥራይ እዩ ርትዓውን 
ውጽኢታውን ሞሳ ክፈጥር ዝኽእል።

እቲ ዘይንገር፦

ኣብ መንጐ ሃብታማትን ድኻታትን 
ሃገራት ዘሎ ናይ ክፍሊት ጋግ፡ ብሰንኪ ኣብ 
መንጐ ሰባት ዘሎ ናይ ኣፍራይነት ፍልልይ 
ዝተፈጥረ ዘይኰነ፡ ብቐንዱ ብሰንኪ ኣብ 
ፍልሰት ዝግበር ምቁጽጻር’ዩ። ስደተኛታት 
ብዘይገደብ ናብ ሃብታማት ሃገራት 
እንተዝኣትዉ፡ ሰራሕተኛታት ናይዘን 

ብዛዕባ ርእሰማልነት ዘይንገሩ 23 ሓቅታት
ሃገራት ካብ ድኻታት ሃገራት ብዝመጹ 
ሰራሕተኛታት ምተተክኡ። ድኻታት 
ሃገራት፡ ህዝበን ድኻ ስለዝዀነ ኣይኰናን 
ዝደኽያ። ብዙሓት ካብቶም ኣብ ድኻታት 
ሃገራት ዝነብሩ ድኻታት፡ ኣብ ሃብታማት 
ሃገራት ንዝርከቡ መዛኑኦም ተወዳዲሮም 
ክስዕሩ ዝኽእሉ’ዮም። ልዑል ኣፍራይነት 
ሰራሕተኛታት ርኹባት ሃገራት፡ መሰረቱ 
ውልቃዊ ክእለት ኣይኰነን። ናይ ብሓቂ 
ፍትሓዊ ሕብረተሰብ ክንፈጥር እንተድኣ 
ኰንና “ከከም ክብርናን ብቕዓትናን ኢና 
ንኽፈል።” ዝብል ጽውጽዋይ ክንነጽጎ 
ኣለና።
ብመሰረት ናይ 2009 ሓበሬታ፡ ኣብ 

ህንዲ መራሕ መኪና ንሰዓት 18 ሩፒ 
(ባጤራ ህንዲ) ይኽፈል። ኣብ ስቶክሆልም 
ግን 130 ክሮነር (ባጤራ ሽወደን) ይኽፈል። 
ብመጠን ሸርፊ ክልካዕ ከሎ 870 ሩፒ 
ምዃኑ’ዩ። እቲ ሽወደናዊ መራሕ መኪና 
50 ዕጽፊ ናይቲ ህንዳዊ መራሕ መኪና 
ይኽፈል ማለት’ዩ። ቊጠባ ናጻ ዕዳጋ 
ብዝእዝዞ መሰረት፡ ሓደ ንብረት ካብ ካልእ 
ተማጣጣኒ ንብረት እንተኸቢሩ፡ እቲ ክቡር 
ብሉጽ ክኸውን ግድን’ዩ። ክፍሊት ሰብ’ውን 
ብመጠን ክብሩን መንፍዓቱን’ዩ ዝምዘን። 
ስለዚ ሽወደናዊ መራሕ መኪና 50 ዕጽፊ 
ናይ ህንዳዊ መራሕ መኪና ዝኽፈል 
እንተዀይኑ፡ እቲ ሽወደናዊ 50 ዕጽፊ ናይቲ 
ህንዳዊ ዝያዳ የፍሪ ማለት’ዩ።
ገለ ሊቃውንቲ ናጻ ዕዳጋ ከምዝሰማምዕሉ፡ 

ሰባት ብስምዒት ተደሪኾም ንሓደ ፍርያት 
ዝተጋነነ ዋጋ ክኸፍልሉ ይኽእሉ’ዮም። 
እንተስ ቀልጢፎም እንተስ ደንጒዮም ግና 
ሓቀኛ ዋጋኡ ምፍላጦም ዘይተርፍ’ዩ። ነዚ 
ብዝፈለጡ ከኣ “እዚ ዓይነት ንብረት ነዊሕ 
ኣየገልግልን’ዩ። እዚ ብሉጽ’ዩ፡ እዚ ድማ 
ሕማቕ’ዩ።” እናበሉ ይካትዑ። ብተመሳሳሊ 
መንገዲ ሓደ ትሑት ብቕዓት ዘለዎ ሰብ 
ምስክር ወረቐት ብምስናዕ ወይ ኣብ መእተዊ 
ፈተና ብምድንጋር ኣብ ሓደ ዘወናውን 
ደሞዝ ዝረኽበሉ ስራሕ እንተረኸበ’ኳ፡ 
ብቕዓት ጐዲሉዎ ከይደንጐየ ምስጓጉ 
ዘይተርፍ’ዩ። ምኽንያቱ እቲ ዝተሰለዓሉ 
ክፍሊት ልዕሊ ብቕዓቱ ስለዝዀነ። ስለዚ 
እቲ ሽወደናዊ መራሕ መኪና 50 ዕጽፊ 

ናይቲ ህንዳዊ መራሕ መኪና ክኽፈል ከሎ፡ 
50 ዕጽፊ ብላዕሊ ከፍሪ ኣለዎ ማለት’ዩ። እዚ 
ድማ ኣብ ባይታ ፍጹም ግብራዊ ኣይኰነን። 
ሓደ ሰብ ሓምሳ ዕጽፊ ናይ ካልእ በዓል 
መኪና ይመርሕ ክትብል ዝከኣል ኣይኰነን። 
ምናልባት ኣብ ናይ መካይን ቅድድም 
ምኩር ተቐዳዳማይ ፎርሙላ-1 ማይክል 
ሹማከር ምስ ሓደ ተልመዴን መራሕ 
መኪና ክቀዳደም ከሎ ምጥቃስ ይከኣል’ዩ። 
ግደ ሓቂ ካብ ኣብ ሽወደን ኣብ ህንዲ ዘሎ 
መራሕ መኪና ዝያዳ ብቕዓት ኣለዎ። 
ምኽንያቱ ኣብ ሽወደን ብዙሕ ዝጐንፈካ 
መሰናኽል የለን። ኣብ ህንዲ ግን ጻዕቂ ህዝቢ 
ተደሚሩዎ፡ ብሽክለታታት፡ ብእንስሳታት 
ዝሰሓቡ ተሽከርከቲ ከይኣተዉኻ ብሰላም 
መኪና ክትመርሕ ዝያዳ ምልከት ክህልወካ 
ትሕተት። ስለዝዀነ ብመሰረት ናጻ ዕዳጋ 
ህንዳዊ መራሕ መኪና ልዕሊ ሽወደናዊ 
መራሕ መኪና ክኽፈል ምተገብአ።

ሰበኽቲ ናጻ ዕዳጋ ብዛዕባ ገደብ ዝተሓተ 
መጠን ክፍሊት፡ ገደብ ሰዓታት ስራሕ…. 
ወዘተ ይወቕሱ። ብዛዕባ ምቁጽጻር ስርዓተ 
‘ኢሚግረሽን’ ዝዛረቡ ግና ቁንጣሮ’ዮም። 
ሓደ’ኳ ስርዓተ ኢሚግረሽን ናጻ ንክኸውን 
ዝዛረብ የለን። እቶም ናጻ ዕዳጋ ዝድግፉ 
ሓደ ኣፍ ክዀነሎም ናጻ ምንቅስቓስ’ውን 
ከፍቅዱ ነይሩዎም። 
ብወገነይ ደጋፊ ናጻ ዕዳጋ ክሳብ 

ዘይኰንኩ፡ ናጻ ምንቅስቓስ ኣይድግፍን’የ። 
ሃገራት ክንደይ ዜጋታት፡ ኣበየናይ ናይ 
ሽቕለት ዕዳጋ ከም ዝቕበላ ናይ ምውሳን 
መሰል ኣለወን። ኩሎም ሕብረሰባት ብደገ 
ንዝመጽእ ዋሕዚ ሰባት ናይ ምውሓጥ 
ውሱን ሓይሊ’ዩ ዘለዎም። ካብቲ ደረት 
እንተሓሊፉ ድማ እቲ ዝተፈልየ ባህሊ ሒዙ 
ዝኣቱ ሕብረተሰብ ነቲ ዝነበረ ሕብረተሰብ 
ክዕብልሎ ዘሎ ተኽእሎ ዓቢ’ዩ። ቅልጡፍ 
ዋሕዚ ዜጋታት ናብ ሓንቲ ሃገር፡ ናይ 
ስራሕ ውድድር ጥራይ ኣይኰነን ዝፈጥር። 
ንዓቕሚ ናይታ ሃገር’ውን ይመጦ’ዩ። 
ኣብ መወዳእታ ከኣ ኣብ መንጐ ዜጋታት 
ወጥሪ ይፈጥር። በቲ ዝኸፍአ መልክዑ ከኣ 
ሃገራዊ መንነት ኣብ ሓደጋ ክኣቱ ይኽእል። 

ጥሙር ሃገራዊ መንነት ዘይብሉ ሕብረሰብ 
ከኣ ዝሃንጾ ማሕበረ-ቊጠባ የለን። ስለዚ 
ድማ መጠንን ፍጥነትን ናብ ሃገር ዝኣትዉ 
ስደተኛታት ምቁጽጻር ኣገዳሲ ይኸውን።
ሃብታማት ሃገራት ዋላ’ኳ ንፍልሰት 

ዜጋታት ዝቆጻጸራ እንተዀና፡ ፍቓድ እታው 
ክህባ ከለዋ ግን ነቶም ዝያዳ ዘበርክቱ’የን 
ዘቐድማ። ገለ ሃገራት ነዚ ብመደብ’የን 
ዝሰርሓሉ። እዚ ድማ ንብዙሓት ኣብ 
ምምዕባል ዝርከባ ሃገራት ዝሃስን ዘሳቕን 
ዘሎ’ዩ። ሃብታማት ሃገራት ንምጽየት ሓንጐል 
(brain drain) ብዕቱብ’የን ዝሰርሓሉ። ዝያዳ 
ክእለት ንዘለዎም ሰባት ዝያዳ የተባብዓኦም። 
ናይዚ ዝኸፍአ ጐኒ፡ እቶም በዘን ሃብታማት 
ሃገራት ዝሕረዩ ዜጋታት፡ ንሃገራቶም ዝበለጸ 
ኣበርክቶ ክገብሩ ዝነበሮም’ዮም። 

ሃገራት ዝደኽያ፡ ብሰንኪ 
ሃብታማት ሃገራት’የን

ብዙሓት ሰባት ድኽነት ሃገራት ብሰንኪ 
ድኻ ህዝበን ዝሰዓበ ምዃኑ ይሓስቡ። ግደ 
ሓቂ እቶም ኣብ ድኻታት ሃገራት ዝርከቡ 
ሃብታማት ዜጋታት ድኽነት ሃገሮም ብሰንኪ 
ድንቁርና፡ ትህኪትን ልኡምነትን’ቶም 
ድኻታት ምዃኖም ይኣምኑ። መብዛሕትኦም 
ድማ እቶም “ድኻታት” ዝብሉዎም 
ኣሕዋቶም ከም ጃፓናውያን እንተዝሰርሑ፡ 

ጀርመናውያን ንግዜ ክብሪ እንተዝህቡ፡ ከም 
ኣመሪካውያን ድማ መሃዝቲ እንተዝዀኑ 
ሃገሮም ከምዘይትደኪ ይነግሩኻ።
ብኣሃዛዊ መለክዒ፡ ድኻታት ዜጋታት 

ንገምጋማዊ እቶት ሓንቲ ድኻ ሃገር 
ንድሕሪት ዝጐቱ’ዮም። ሃብታማት 
ድኻታት ሃገራት ዘይተገንዘቡዎ ሓቂ ግን 
ኣሎ። ድኽነት ሃገሮም ብሰንኪ እቶም 
ድኻታት ኣሕዋቶም ዘይኰነ፡ ብሰንኮም 
ምዃኑ ኣይፈልጡን’ዮም። ኣብ ሃብታማት 
ሃገራት፡ እቶም ብሃብቲ ጸብለል ዝበሉ’ዮም 
ነታ ሃገር ብዕጽፍጻፍ እናፍረዩ ዘሀብትምዋ፡ 
እታ ሃገር ድማ ነቶም ድኻታት ዝኣክል 
ትኸፍሎም። በዚ መንጽር ኣብ ድኻታት 
ሃገራት፡ እቶም ሃብታማት’ዮም ተራኦም 
ዘይጻወቱ ዘለዉ። ጠንቂ ድኽነት ህዝቦምን 
ሃገሮምን ባዕሎም’ዮም። እዞም ሃብታማት 
ድኻታት ሃገራት፡ ኣብ ክንዲ ንድኻታት 
ዝወቕሱ ንገዛእ ርእሶም ስለምንታይ ነቲ 
ድኻ ክፋል ሕብረተሰቦም ናብ ደረጃ ሃብቲ 
ክውጥጡዎ ዘይከኣሉ ክሓቱ ኣለዎም። 
ከምቲ ሃብታማት ዜጋታት ኣብ ሃብታማት 
ሃገራት ዝገብሩዎ።
ኣብ ሃብታማት ሃገራት ኣፍራይነት 

ናይቶም ሃብታማት ዜጋታት ምስ መዛኑኦም 
ዜጋታት ድኻታት ሃገራት ክነጸጸር ከሎ 
ዓቢ ክኸውን ይኽእል’ዩ። ኣፍራይነቶም 
ግን ብዝበዝሐ መጠኑ ካብቲ ስርዓት 
ደኣ’ምበር ካብ ውልቃዊ ብቕዓት ዝነቅል 
ኣይኰነን። ካብ መዛኑኦም ዝያዳ ንላዕሊ 
ከፍርዩ ዘኽኣሎም ቀንዲ ምኽንያት፡ ኣብቲ 
ዝበለጸ ቴክኖሎጂ፡ ዝበለጻን ዝተወደባን 
ትካላትን ዝበለጸ ትሕተቅርጽን ኣብ 
ዘለዎ ቊጠባ ሰለዝነጥፉ’ዩ። ኩሎም ድማ 
ውጽኢት ንወለዶታት ናይ ዝቐጸለ ጥሙር 
ንጥፈታት’ዮም። 
ዋረን ባፈር ዝተባህለ ኣመሪካዊ በዓል ጸጋ 

ነዚ ብንጹር ገሊጹዎ’ዩ። ንሱ ኣብ 1995 
ኣብ ዘካየዶ ቃለ መጠይቕ ከምዚ ይብል። 
“ሕብረተሰብ ቀሊል ንዘይኰነ ሃብተይ ኣብ 
ምኽዕባት ገዚፍ ተራ ነይሩዎ’ዩ” ድሕሪ 
ምባል፡ “ኣብ ባንግላድሽ ወይ ኣብ ፔሩ ነይረ 
እንተዝኸውን ገና ሰላሳ ዓመት ጽዒረ’ውን 
ነዚ ሃብቲ ኣይምረኸብኩዎን።” 
እቶም ኣብ ሃብታማት ሃገራት 

ኣፍረይትን ክኢላታትን ኰይኖም ዝስምዑና 
ማሕበረቊጠባዊ ኩነታት ናይተን ሃገራት 
ብዝፈጠረሎም ባይታ ደኣ’ምበር ፍሉያት 
ስለዝዀኑ ኣይኰነን። ስለዝዀነ ሰባት ከከም 
ኣፍራይነቶም ክኽፈሉ ኣለዎም ዝብል 
ዛንታ፡ ጽውጽዋይ ጥራይ ምዃኑ ተረዲእና፡ 
ነቲ ጽውጽዋይ ገዲፍና ፖለቲካዊ ባህሪ 
ዕዳጋን እኩብ ባህሪ ውልቃዊ ኣፍራይነትን 
ብምግንዛብ ጥራይ ኢና ሓደ ፍትሓዊ 
ሕብረተሰብ ክንሃንጽ ንኽእል።

ይቕጽል…

ራብዓይ ክፋል

ጥዑምዝጊ ተስፋይ
ተደጐል ዘርእስታ መጽሓፍ፡ ሓንቲ 

ካብ’ተን ኣብ’ዚ ዓመት ዝፈረያ ዕዮታት 
ስነ-ጽሑፍ እያ።  ማሕሙድ ኢብራሂም 
ተደሪሳ፡ ብኣሕተምቲ ሕድሪ፡ ኣብ ቤት 
ማሕተም ሳቡር ድማ ተሓቲማ። 
እዛ ዕዮ፡ መልእኽቲ ሓዘል ምዃና፡ ገና 

ካብ ፈለማ፡ ኣርእስታ ብምርኣይ ጥራይ 
ክግመት’ውን ይከኣል እዩ። ‘ኣብ ዘለኻ ሃሉ፡ 
ተደጐል እምበር ኣይትእጐል፡ ወይ ድማ 
ተሓባእ እምበር ኣይትጥፋእ’ ዝትሕቶኡ 
መልእኽቲ ንምንጽብራቕ ዝተደርሰት 
ምዃና ኸኣ ኣየጠራጥርን። 
‘ተደጐል፡’ እንክትግንጸል፡ ዛዕባኣ፡ ንውግእ 

ዝምልከት ኰይኑ ይርከብ። ብኡንብኡ፡ 
እቲ ብ‘ሓፊዝ’ እተባህለ ገጸ-ባህሪ ኣቢሉ 
ስክፍታ ዘበገሶ መልእኽቲ ዘሕልፍ ደራሲ፡ 
ነቲ ኣርእስቲ ‘ውግእ ክህሉ ይኽእል 
እዩ’ሞ ኣይትዘንግዕ!’ ክብል ከም ዝመረጾ 
ይስተማቐር። 
ደራሲ 
ማሕሙድ ኢብራሂም፡ ነዚ ዝተተንብሀ 

ስኽፍታ ብጥረኡ ኣየስፈሮን። ንኣበሃህላኡ 
ብመራጐዲታት ከደልድሎ ኸሎ 
ይስትብሃል’ዩ። ፈለማ፡ ነቲ ዝተሰቆሮ 
ስኽፍታ ኣብ ገጽ 293 ብዘስፈሮ ትሕዝቶ 
ከእምን ይጅምር። 
“ኮሚሽን ዶብ፡…ኣብ ወርሒ ሕዳር 

2007፡ ውሳነኡ ኣብ ካርታ ኣመልኪቱ 
ስርሑ ከም ዝዛዘመ ኣፍሊጡ ነበረ። ወርሒ 
ሕዳር እናቐረበ ምስ ምምጽኡ ግን፡ ዝእለ 
ዕንቅፋት ዘይኰነስ ዝውሰኽ ዕንቅፋት እዩ 
ተራእዩ።” 
ደራሲ፡ ኲናት ዝእንፍት ሃዋህው ከም 

ዘሎ ንምርኣይ፡ በዚ ኣብ ላዕሊ ዝገለጾ 
ጭብጢ ጥራይ ኣይተደረተን። ንሱ፡ ኣብ 
ገጽ 304 ተመሳሳሊ ጭብጢታት ድሕሪ 
ምቕራብ፡ ኣብ ገጽ 305፡ ብዘረባ ሓደ 
መራሒ ሓይሊ ኣቢሉ ነቲ ዝፈለሞ ናይ 
ምእማን ተግባር ኣበሪኹዎ።
“ለውጢ እንተደሊኻ፡ ከይፈተኻ ንጉስካ 

ምምራቕ’ዩ። ተዋጋእ! ኩሉ’ዚ ዝንበብ ዘሎ 
መጻሕፍቲ እንዶ ረኣዮ። ሰውራ ኤርትራ 
ኣብ ‘77፡ 78፡’ ንደርግ ጥዋዕዋዕ ኣቢሉ 
ምስ ኣኽበቦ ተላዒሉ ዘይፈልጥ ‘ሰላም’ 
ተላዒሉ።
“ምዝላቕ ምስ ኰነ ኸኣ ተረሲዑ። ናደው 

እዝ ምስ ተደምሰሰ ከም ብሓድሽ ‘ሰላም፡ 
ሰላም!’ ኰይኑ። ዋላ’ዚ ናይ ሕጂ ኲናት 
እንተረኣኻዮ’ውን፡ ሰላም ካብ ቅድሚ 
ካልኣይ ወራር ከኣ ድሕሪ ሳልሳይ ወራር፡ 
እቲ ሕልሚ ክረጋገጽ ከም ዘይከኣል ሰለ 
ዝተረጋገጸ፡ ዳርጋ ሰላም’ውን ኰይኑ።”
እዘን ኣብ ላዕሊ ዝተጠቕሳ መራጐዲታት 

ነፍሰ-ብሩህ ብዝዀነ መገዲ ቀሪበን ኣለዋ። 
ዝዀነ ኣንባቢ ድማ፡ ምምልካት ዶብ 
ሓደ ስጕምቲ ንቕድሚት እኳ እንተ 
ዀነ፡ ውግእ ንኸይህሉ፡ ወይ ድማ ሰላም 
ንኽሰፍን ዘውሕስ ኣይኰነን ይብል ከም 
ዘሎ ኣይስሕቶን።
ወራር እንተ ተመጺኡ፡ እቲ ውግእ 

ክግጠም ምዃኑ’ውን ተጠቒሱ ኣሎ። 
“---መንግስቲ ኢትዮጵያ፡ ንምምልካት 

ዶብ ስለ ዝሓንገደን ንኵናት ከም 
ዘይተርፍ ዕዳና ስለ ዝቖጸርናዮን’ዩ መስለኒ፡ 
ኣብ ምድላው ንዂናት ከይፈተኹ ሕጕስ 
ነበርኩ።” 
ኣብዛ መራጐዲት፡ እትርከብ፡ ‘ከይፈተኹ’ 

እትብል ቃል ኣገዳሲት እያ። ዝዀነ ኣንባቢ፡ 
ናብ ኲናት ዝእቶ፡ ብዘይ ፍቶት ምዃኑ 
ትገልጽ ከም ዘላ ኣይስሕቶን። ብኡንብኡ 
ድማ፡ ደራሲ፡ ብመሰረቱ፡ ካብ’ቶም ኲናት 
ይሃሉ ኢሎም ዝምህለሉ ፈላስፋታት ከም 

ኣይትእጐል
ዝመልእኽታ ተደጐል

ዘይኰነ ይግንዘብ። 
እኳ ደኣ፡ ደራሲ ማሕሙድ ኣብ 

መጽሓፉ ብቐንዲ ጠባዩ ኣቢሉ፡ ጸረ ኲናት 
ዝዀነ መርገጺ ከም ዘለዎ ብዝተፈላለየ 
መገዲ ኣተንቢሁ እዩ። ሓንቲ ካብ’ተን 
መግለጺታቱ፡ ኣብ ገጽ 111 ትርከብ። 
ብመሰረት እዛ መግለጺት፡ ኣዕናዊ ባህሪ 
ኲናት ይዅነን።
“እቲ ብቕርጹ ኰነ ብለምዑ ንምርኣይ 

ደስ ዘብል ዝነበረ መሬት፡ ንጽባሒቱ ከም’ዚ 
እዋን ከመይ ክኸውን’ዩ ኢለ ሓሰብኩ። 
እቲ ንጹህ ትርኢቱ ናብ ገሃነም እሳት 
ክቕየር ተሳእለኒ። ‘ጽባሕ ከም’ዚ እዋን 
ኣነ እስዋእዶ እኸውን ወይስ ተወጊአ 
እቕንዞ? 
“ወይ ድማ ብሃልኪ፡ ምስለይ ተደዊኑ 

ገና ኣብ መኸተ እርከብ እኸውን። ካብ 
መስርዐይ፡ ካብ ደቂ ጋንታይ፡ ብሓፈሻኡ 
ካብ ብጾተይ፡ ጽባሕ ከም’ዚ ሕጂ መን 
ይስዋእ መንከ ይቕንዞ ይኸውን? በልኩ።” 
ክብል ኲናት ዝፈጥሮ ጭንቀት ድሕሪ 
ምዝርዛር፡ ነዚ ስነ-መጐት’ዚ ኣስዒቡ።
“ኲናት ህይወት ሰብ እናወሰደ፡ እናቝሰለ፡ 

ፍቑራት እናፈላለየ፡ ንክኽሰት ከመይ 
ኣቢልካ መንገዲ ይረሓወሉ?” ኢለ’ውን 
ተገረምኩ። እሞ ኸኣ ሰብ ብኣተሓሳስባ 
‘ካብ ፍጡራት እቲ ዝማዕበለ’ዩ!’ እናተባህለ፡ 
ኲናት ውጽኢት ኣተሓሳስባ ሰብ ምዃኑ 
ኣተሓሳሰበኒ።” 
እዚ ኣብ ላዕሊ ዝተሰደረ ስነ-መጐት፡ 

ገጸ ባህሪ ተደጎል ጸረ ኲናት መርገጺ 
ከም ዘለዎ ብዘየማትእ መንገዲ የተንብህ። 
ብሰብኣዊነት ዝተጸልወ ኣበሃህላ ድማ 
ነስተውዕል። 
ክንዲ ዝዀነ፡ እቲ ቀንዲ ጠባይ፡ ወላ’ኳ 

ወገን ፈልዩ ኲናት ይግጠም እምበር፡ 
ንደቂ ሃገሩ ጥራይ ዘይኰነ፡ እንተላይ ነቶም 
ጸላእቱ እንክድንግጽ ተራእዩ’ዩ። ነዚ ኣብ 
ላዕሊ ዝተገልጸ ኣበሃህላ ዘራጕድ ጭብጢ 
እውን ብብዝሒ ይርከብ።  
ንኣብነት ኣብ ገጽ 111 ዝሰፈረ ጽሑፍ 

“ኣብ ብስክሊተይ ዝነበረ ስእሊ ወተሃደር 
ጸላኢ ምስ ኣፍቃሪቱ ብምዝካር፡ ‘ስለምንታይ 
እቶም ፍቑራት ይፈላለዩ? ስለምንታይ 
እቲ ኣፍቃሪ ይቕተል? ስለምንታይ እታ 
ኣፍቃሪት ትሓዝን፧ ውባ ብዓባያኸ፡ ሰለ 
ምንታይ? ኢለ ኣስተንተንኩ።” ሰብኣዊ 
ጉድኣት ኲናት ከም ዘተሓሳሰቦ ብጋህዲ 
ይዛረብ። 
ብሓፈሻ፡ ኣብ ዓውዲ ስነ ጥበብ፡ 

ሰብኣዊነት ዘለዎ ዛንታ ርዝነቱ ከም ዝብርኽ 
ርዱእ’ዩ። በዚ መንጽር’ዚ፡ ‘ተደጐል’ ነቲ 
ርዝነት ተጐናጺፋቶ ኣላ። 
ልብ ወለድ ይዅን ሓቀኛ ዛንታ 

እንክጸሓፍ፡ ብተረካብ ዘረባን ዋዛን እንተ 
ተቓሚሙ፡ ባህታ ይፈጥር። በዚ፡ ርዝነት 
ጥራይ ዘይኰነ ኣዘናጋዒ ባህሪ’ውን 
ይጽንብር። ‘ተደጐል’ በዚ መዳይ’ዚ እውን 
ሰናፍ ኰይና ኣይረኸብኩዋን። 
እዛ መጽሓፍ፡ እተልዕሎ ዛዕባ ወላ’ኳ 

ንኽፉእነት ዂናት ዝነግር እንተ ዀነ፡ ካብ 
እትፍልም ክሳዕ ትድምድም ክምስ ዘብሉ 
ምሉእ ሓሳባትን ሓረጋትን ኣይተፈልዩዋን። 
ብመሰረቱ፡ እዛ ዕዮ ከምኡ ዓይነት ብልጫ 
ከም ዝህሉዋ፡ ገና ኣብ ምልላይ እንከላ’ውን 
ተኣንፊቱ’ዩ።
ነዛ መጽሓፍ ምስ ዕዱማት ንምልላይ፡ 

ኣብ ሆቴል እምባሶይራ ኣብ ዝተገብረ 
ስነ ስርዓት፡ ደራሲ ማሕሙድ ኢብራሂም 
ንዕዱማት ዘስመዖ ሓጺር መደረ፡ ብዋዛን 
ተረካብ ዘረባን ዝተነድቀ ብምንባሩ፡ 
መጽሓፉ’ውን ከምኡ ዓይነት ከም 
እትኸውን ከሎ ገና ተገሚቱ።
ክንዲ ዝዀነ፡ ካዕካዕታ እንተ ዘይፈጢሩ፡ 

እንተ ገደደ ፍሽኽታ ዝምጡ ምሉእ 
ሓሳብ ኣብ ገጽ 3 ኣስፊሩ ኣሎ።
“ንኸም በዓል ማቲዎስ ጸልጺልኩም 

ሕሰቡና፡” ምስ በለ ሓደ ካብ ማእከልና፡ 
ኩልና ሰሓቕና። ማቲዎስ፡ ንትህኪቱ 
ባዕሉ ኣፍልጦ ዝሃበ ኣባልና’ዩ። ኣብ’ቲ 
ዝወዓልናዮ ስራሕ፡ ‘ዝንደቕ እምኒ’ ካብ 
ምባል ኮረት ምባሉ ዝቐርብ ንእሽቶ 
እምኒ ተሰኪሙ፡ ግን ከኣ ዓቢ እምኒ ከም 
ዝተሰከመ ኣምሲሉ ብምምጻእ፡ “ተኣለ! 
ተኣለ ክድርብዮ’የ!” ምስ በለ፡ መራሕ 
ጋንታና ብሓቂ ተጸጊሙ ዘሎ መሲሉዎ 
መደርበዪ ቦታ ክገድፈሉ ሸበድበድ በለ።”
ነቲ ረዚን ዛንታኡ፡ ብዋዛን ተረካብ ዘረባን 

እናቃመመ፡ ክሳዕ መወዳእታ ኣውሒዙዎ 
እዩ። ኣዛነይቲ ሓረጋቱ፡ ኣብ ገጻት፡ 25፡ 35፡ 
50፡ 52፡ 99፡ 113፡ 118፡ 135፡ 174፡ 198፡ 
200፡ ተዘርየን ይርከባ።
ብዘይካ’ዚ፡ ንነፍስ ወከፍ ፍጻመ 

ብዝርዝር ከቕርቦ ክኢሉ’ዩ። ዝተሰግረ ሩባ፡ 
ዝተሓዅረ ጐቦ ወይ ኵርባ፡ ዝተጸድፈ 
ገደል፡ ዝተጣሕሰ ዱር፡ ሰዋጢ ብዝዀነ 
ኣገባብ ስለ ዝተገልጸ ኣብ መንፈስ ነፍስ 
ወከፍ ኣንባቢ ነባሪ ስእለ-ኣእምሮ ከስርጽ 
ይኽእል’ዩ።
ኣስካሕካሕቲ ውጽኢታት ውግእ፡ 

ጭንቀት፡ ቃንዛ፡ መቝሰልቲ ብዓቢኡ 
ኸኣ መስዋእቲ ንልቢ ኣንባቢ ብዝትንክፍ 
ኣገባብ ተዘንትዮም እዮም። ተንካፊነቶም፡ 
ኣብ ዝበረኸ ደረጃኡ ዝበጽሐ   ዛንታ ኣብ 
ጥርዚ ብዝደየበ እዩ።
ዛንታ፡ ኣብ ጥርዚ ዝበጽሐ፡ ሓፊዝ ናብ 

ከረን ተመሊሱ፡ ምስ መርዓት ክፍልዝጊ 
ተራኺቡ።  ኣብ’ዚ ጥርዚ’ዚ ብዘስፈሮ 
ትሕዝቶ ዘይትንከፍ እንተ ሃልዩ፡ ተፈጥሮ - 
ዋህዮ ሰብኣውነት ዘይሰዅዓትሉ ክኸውን 
ኣለዎ።  
ኣብ ገጽ 267ን 268ን “ክፍለዝጊ 

ዓርከይ ንዕረፍቲ ኣይመጸን ሰሚዐ። 
እምበር’ኳ ጽባሕ ክመጸኪ’የ መዲበ ነይረ፡
” በልኩ። እንተ ዀነ፡ ኣፈይ፡ ካልእ ይዛረብ 
ኣእምሮይ ከኣ ናቱ ዝኽሪ ከፊቱ ነበረ።  
ብሓቂ ከቢዱኒ! ክፍለዝጊ ናይ’ታ ኣብ 
ቅድመይ ኮፍ ኢላ ህላወኡ እትሓትት 
ዝነበረት ትርሓስ ስእሊ ንዝተፈላለዩ 
ሰባት ከርእዮም፡ ኣርእስቲ ዕላሉ ብዛዕባ’ዛ 
መርዓቱን ቦኽሪ ጓሎምን ኰይኑ ክቕንን 
ሽዑ ኰይኑ ተሰምዓኒ። …
“ደሓን ሕጂ እንታይ ደሃይ 

ኣምጺእካለይ ኣለኻ ጥራይ? ምስ 
ክፍለዝጊ፡ ክሳብ ደብዳበ ዘቋረጸሉ መዓልቲ 
ብሓደ ኢኹም ነይርኩም፡” ምስ በለት ገጻ 
ክቀያየር ጀመረ። ንባዕለይ እውን፡ ከብደይ 
ሓቦጭቦጭ በለኒ።”
ከብዲ ዝበልዕ ትሕዝቶ ዛንታ እንሀ 

ቀሪቡ። ብርግጽ ድማ ነዘን ኣብዘን 
ዝተጠቕሳ ክልተ ገጻት ዝርከባ ትሕዝቶታት 
ካብ ዘንበቡ ውልቀሰባት፡ ቍጽሮም ሒደት 
ክበሃል ዘይክእል፡ ንብዓት ከም ዝሰዓሮም 
ምግማቱ፡ ዘጸግም ኣይከውንን።
‘ተደጐል’ ብዋሕዚ ክትቅጽችል ድሕሪ 

ምጽናሕ፡ ኣብ መወዳእታ ምስ’ቲ ዕዮኣ 
ዘይሳነ ወጥሪ ኣስፊራ ኣላ። ኣብኡ፡ ‘ሓፊስ’ 
ከም ዛንታ መናፍስቲ፡ ካብ ደገ፡ ወይ ድማ 
ካብ ሰማይ፡ ብዝመጸ መልእኽቲ ተማእዚኑ 
ኣሎ። ካብ  ከምኡ፡ ካብ ውሽጡ ምስ 
ዝመጽእ ስምዒት ክዋሳእ ምተመርጸ።
ኣብ መወዳእታ፡ ‘ተደጐል’ ኣብ 

ኣጠቓቕማ ቋንቋኣ ድኽመት ኣርእያ 
ኣላ። እዚ ድኽመት’ዚ፡ ደራሲ ማሕሙድ፡ 
ከም ጸሓፊ፡ ናብ’ዚ ዝተጠቕመሉ ቋንቋ 
ድሒሩ ስለ ዝኣተወ ጥራይ ዘይኰነ፡  ቋንቋ 
ትግርኛ፡ ዛጊት ደረጃኡ ኣብ ምሕላው 
ምሉእ ስለ ዘይኰነ እውን ናይ ገዛእ ርእሱ 
ተራ ተጻዊቱ እዩ። 
ክንዲ ዝዀነ፡ ኣብ ‘ተደጐል፡’ ምድግጋም 

ቃላት፡ ዕብላለ ሳድስ፡ ምስሕሓብን 
ምድብላቕ ነጸላን ድርብ ድምጽታትን 
ዝበሃሉ መንቅባት ይርከቡ። እዞም 
መንቅባት፡ ኣብ’ዚ ገምጋም ኣይቀረቡን። 
እዚ ዕዮ ምሉእነት ምእንቲ ክህሉዎ ግን 
ብገለ ኣጋጣሚ ምቕራቦም ኣይተርፍን።
ኣብ መወዳእታ፡ ደራሲ ማሕሙድ 

ኢብራሂም፡ ስለ’ቲ ወሰደ ዘበለ ዕዮኡ 
ክድነቕ ይግብኦ። ንሓዋሩ ድማ፡ ጕድለታ 
ዝተኣረመ፡ ‘ካልኣይ ሕታም ተደጐል’ ናብ 
ኣንበብቲ ብምቕራብ፡ ንጹህ ኣዘናትዋኡ  
ከበርኽ እምነየሉ። 

ኣማረ ወልደስላሰ 

መንሱር ናፍዕ

“ንዘጋጥመኪ ዓመጽ ንሰድራኺ 
ነጊርከዮምዶ?’’ 
‘’ኣይ ንሰኻ ከኣ! ምስኡ ምጋሽይ 

እናጸላእክዎ ከለኹ፡ ኣብ ገዛ 
ዘይተጻበኹዎ ጉዳይ’ዩ ጸኒሑኒ።” 
መሊሳ ገጻ ኣሰረት። 
“እንታይ ተረኺቡ?’’ 
‘’ናይ ዝተዓመጽኩዎ ኣብ 

ውሽጠይ ጌረ ሎሚ ኣይምርዖ 
ጽባሕ ኣይምርዖ እንተበልኩዎምሲ. 
. . . ዘረባኣ ኮሊፋ ኣዕጠጠየት።
“ሽዑ’ኸ?’’ ዕላላ ኣብ ጠልጠል 

ከይትገድፎ እናተሰከፍኩ 
ሓተትኩ።
“እንታይ ኴንኪ ይብሉኒ‘ሞ ኣነ 

ድማ ኣይፈተኹዎን እብሎም። 
ሽዑ ገዛና ወይ መርዓ ምረጺ ወይ 
ከኣ ኣብዚ ገዛ ወዓሊ ይብሉኒ” ኢላ 
ግንባራ ደረዘት። 
“እንታይ ደኣ ገበርኪሞ?’’
“እዋእ! ቅያር ክዳን ከይሓዝኩ 

ካብ ገዛይ ተሳናቢተ።”
“በቃ’’ ድፍረታ ኣገረመኒ።
‘’እንታይ ደኣ ክገብር ኢልካኒ? 

ናሕሲ ዝነበርናዮ ካፈ እናጠመተት 
ናብ ሓሳብ ገሸት።
“ገለ ከተረድእዮም 

ኣይፈተንክን?’’
“ብቐደሙ ከም ዘይርድኡኒ 

ሰለዝተሰቆረኒ እንድየ ክወጽእ 
ዝፈተንኩ። ኣብቲ እዋን ውሳኔይ 
ፍታሕ ኮይኑ‘ዩ ተሰሚዑኒ።” 
“ናበይ ደኣ ኣበልኪ ሽዑ?” ካብቲ 

ዝኣተወቶ ሓሳብ ኣበራበርኩዋ። 
“በቃ ናብራይ ደገደገ ኮይኑ። 

ብሰሪ ስደራይ ኣብ ክወጸሉ ዘይክእል 
ዓዘቕቲ ተሸሚመ እብለካ።” ኣስናና 
እናሓራቐመት ዕዝም በለት። 
“ደሃይ ሰድራኺኸ?” 
“ክረኽቡኒ ፈቲኖም ነይሮም 

ኣነ ግና ኣቕቢጸ። ሓንሳብ ካብ 
ኣእሙሮይ ሰለ ዝሓኸኽዎም 
ክረኽቦም ኣይከኣልኩን።”
“ሰድራኺ ንዝኣኽሉ?’’ 
“ሓቅኻ ሕጂ ክሓስቦ ከለኹ 

ተጋጊየ ከምዝነበርኩ‘ዩ ተረዲኡኒ። 
ግደ ሓቂ’ውን ተግባር ሰድራይ ስለ 
ዘቐየመኒ ክረኽቦም ኣይመረጽኩን። 
“መዓልቦ መርዓኺኸ?”
“ዋይ ንስኻ ኸኣ፡ መርዓ ከኣ 

ክረኣየኒ! እቲ ዝተሓጸየኒ ኣብርሃም 
…” ሓሳባታ ከይወደአት ዝን 
በለት። 
“ደሓን ደኣ ዝን ኢልኪ?’’
“በዓል ሓዳር ኮይኑ ጸኒሑ። 

ኣይትርኣዮ ሽዑ ሰድራይ ኣብ 
ከብዶም’ዩ  ሰንባደ  ኣትይዎም። 
ኣቦይ ሽኮር ሰለ ዝነበረቶ ብኡ ንብኡ 

ኑዛዜ

ከይደንጎየ ሞይቱ። ኣደይ’ውን ዓራት 
ክትሕዝ ኣይደንጎየትን። “ሓዘን ምስ 
ተወድአ ኣኮይ ሰራሕ ስለ ዝረኸበለይ 
ስራሕ ጀሚረ። ኣኹል እቶት 
ስለዝነበሮ‘ውን ኣይጸላእኩዎን። 
ኣብ ዓቢ ሆቴል‘ዩ እቲ ስራሕ።” 
ደጊማ ናብ ዝንታ ተመልሰት። 
“ኣብቲ ሆቴል እናሰራሕኩ ምስ 
ሄኖክ ዝተባህለ ወዲ ተላልየ። ወዲ 
ርኹባት‘ዩ ዝነበረ። ኣብ ሓጺር 
እዋን ተላሊና ብሓባር ክነዐልል 
ጀመርና። ኣይደንጎናን ከኣ ኣብ 
ፍቕሪ ወዲቕና። ሕልፍ ኢልና‘ውን 
ብሓባር ክንሓድር ጀሚርና። 
ኣብ ሓጺር ግዜ ኩሉ ዝረኸብኩ 
ኮይኑ ተሰሚዑኒ ተፈሲሀ። ግን ከኣ 
ኣማራጺ ኣይነበረንን። ቀጻሊ ገንዘብ 
ይህበኒ ሰለዝነበረ ነሕዋተይ ከዕቢ 
ሓጊዙኒ‘ዩ።” 
“ንምንታይ ከምኡ መሪጽኪ? 

ካልእ ስራሕ ሰኢንኪ? ተኸታታሊ 
ሕቶታት ወርወርኩላ። 
“ያእ ኔሩባ፡ ግን እኹል ገንዘብ 

ሰለዘይነበሮ ኣይተቐበልኩዎን።” 
“ምስ ሄኖክ ንኽንደይ ዲኹም 

ዜርኩም?”
“ሽሞንተ ወርሒ ኣቢሉ 

ይኸውን‘ዩ።” ገምጋማ ሃበት።
‘’እሞ ደኣ ጥንሲ ከየጋጠመኪ?”

“ኣይትተሃወኽ’ባ!”  ኮለፈትኒ። 
“ኣጋጢሙ’ምበር! ጥንሲ ምስ 
ኣጋጠመኒ ከኣ ሄኖክ ኣብዚኣ 

ኣትየ ዘይብሉ ሽርብ ኢሉኒ። ካብ 
ዝጠርጠርክዎ ኣይወጻእኩን።”
“እዋእ ኣድራሻኡ ኣይነበረክን 

ዲዩ?”  
“እንድዒ ወደይ!” ቀባሕባሕ 

በለት። “ኣለካ ምሽ ብፍቕሩ ተሰኒፈ 
ብምንባረይ ኣይሓሰብኩሉን። 
ግርህነተይን ዕሽነተይን ኣዝዩ’ዩ 
ጎዲኡኒ።” ኣዕሚቛ ኣስተንፈስት 
። “ሓላይየይዶ ኣይበልክን?” ኣብ 
ልዕሊ ሄኖክ ዝነበራ 
ኣጠማምታ ድሒሩ ስለ 

ዝተሓዋወሰኒ መልሳ ክሰምዕ 
ተሃንጠኹ። 
“ብልክዕ ክሳዕ ድልየቱ ዝረክብ 

ተኸናኺኑኒ’ዩ። ድሕሪ ጥንሲ ግን 
እንድዒ ረስዓዮ በጃኻ።”
“ዝሰዓበ ጉዕዞኺኸ?” 
“ድሕሪ ሄኖክ ምጥፍኡ ከም 

ኣመለይ ደገደገ ቀጺለዮ። ኣብ 
ዝጠዓመኒ ምውዓልን ምሕዳርን 
ጀመርኩ። 
“ጉዳይ ጥንስኺኸ?’’ ልዕሊ ናታ 

ኣደራዕ ናይቲ ገና ዘይተወልደ ዕሸል 
ኣሰኪፉኒ ሓተትኩ።
“ክሰዶ ወሲነ”
‘’እሂ ሓጢያትዶ ኣይኮነን ?”
‘’ሓጥያት’ባ። ኣቦ ንዘይቡሉ ደኣ 

ብሰም መን ክጽዋዕ ኢልካዮ?’’

“ኣስዲደዮ ጥራሕ ከይትብልኒ” 
‘’ላላእ ኣየስደድክዎን። ሰምሃር 

ሓፍተይ ምስ ኣማኸረትኒ ተግባረይ 
ኣቋሪጸዮ። ብድሕሪኡ ወዲ ተገላጊለ 
ተመስገን ከኣ ኢለዮ። ክገርመካ 
ተመስገን ወደይ ምስ ተወልደ ሄኖክ 
ኣበይ ከም ዝነበረ ጎፍ ኣይብለንን።”
“እሞኸ” ተሃወኽኩ።
‘’ኣብዛ ብርከይ ተደፊኡ ይቕሬታ 

ግበርለይ ይብለኒ። ኣነ ግና ኣቕበጽኩ 
ደኣ። ተግባራቱ ናይ ሰይጣን ስራሕ 
ኮይኑ’ዩ ዝስመዓኒ ነይሩ። ድሓር ግና 
ሰምሃር በጃኺ ኢላ ምስ ለመነትኒ 
ይቕረ ኢለሉ። ድሕሪ ወርሒ 
ድማ ጥምቀት ንግበር ይበለኒ። ኣነ 
ከኣ ሕራይ ኢለዮ። ኣስዒብና‘ውን 
ደም መርመራ ክንገበር መዲብና። 
መርመራ ምስ ገበርና ግና…….” 
ከም ኣመላ ህልም በለት።
“ሄለን ደሓን ዲኺ?’’ 
“ብኤይድስ ቫይረስ ከም 

ዝተለኸፍኩ ይንገረኒ።” 
“ሄኖክከ?’’
“ንሱ ደኣ ናጻ ተባሂሉ” ድሕሪ 

ምባል ኣእዳዋ ዓሚዃ ነቲ ዝነበርናዮ 
ጣውላ ደሰቐቶ። ይገርመካ ‘ዩ 
ናተይ ዘይኮነ ናይቲ ምንም ኣበሳ 
ዘይበሉ ተመስገን ወደይ ዘይድበስ 
ጓሂ ፈጢሩለይ” በለት።
   ‘’ብኸመይ ፈለጥኪ? ተመርሚሩ 

ነይሩ ዲዩ ዋላስ ብግምት ኢኺ?’’ 
“ኣብ ገዛ ስለ ዝሓረስኩ እምበር 

ለኪመዮ!”
“መድሃኒት ኣይወሰድክን 

ዲኺ?”
“ንነብሰይ ክኣሊ ዓቕሚ’ውን 

ኣይነበረንን። ድሕሪ ዘረባን 
ተግሳጽን’የ መድሃኒት ጀሚረ። 
ነብሰይ ‘ውን ደሓን ምምሕያሽ 
ኣርእዩ።’’
“ሄኖክከ እንታይ በለ?”
“ዝገርመካ ካብዛ ጎነይ 

ኣይተፈልየን። ብድሕሪኡ ምስ 
ዮናስ ዝበሃል ወዲ እላለየልካ።”
“እንታይ ዝኾነ’ዩ?”
“ኣባል ማሕበር ብድሆ ‘ዩ። ናብ 

ማሕበሮም ክኣቱ ድማ ንሱ’ዩ ባብ 
ኣርሕዩለይ። ደሓር ደኣ ኣባል 
ማሕበር ብድሆ ኮይነ። ከማይ ጸገም 
ዘለዎም ሰባት ምስ ረኸብኩ ድማ 
ካልኣይ ግዜ ዝተፈጠርኩ ኮይኑ 
ተሰሚዑኒ።” 
“ወድኺኸ?”
“ተመስገን ወደይ መድሃኒት 

እናተኸታተለ ጽቡቕ ኣሎ። ድሮ’ኳ 
ወዲ 5 ዓመት ኮይኑ ይርከብ።” 
በለትኒ ብዝተፈራረቐ ሰምዒት።

ብነጋሲ ወልደማርያም (ገስጋሲ)
ክ/ሰ/39

ኩርናዕ ካርቱን

ዳሃብ
 ዳዊ

ት - 
ቤተል

ሄም ታደሰ

NOTICE

Notice is hereby given to the public that the members of Hadera and 
Sons Leather and Leather Products P.L.Co on their extraordinary general 
meeting held in Asmara on the day of August. 4th 2014 have unanimously 
agreed that all the 25 shares of Mr. Tesfaldet Hadera be transferred to Mrs. 
Dehab Kubrom. Hence the shares of Mrs. Dehab Kubrom have increased 
from fifty (50) to seventy five (75) shares of value of Nakfa 75,000.00 
(Seventy five thousand) of par value of Nakfa 1,000 each (one thousand).

Hadera and Sons Leather and Leather Products P.L.Co

 

         
     ሓ ድ ስ  መ ጽ ሓ ፍ 

 ፍቕራውን ማሕበራውን ዛንታታት  
 ፍሉይ ቅዲ ኣዘናትዋ 

           ሓጸርቲ ዛንታታት 
ጽ ላ ል  ወ ርሒ 

Mob.07492060 

VACANCY ANNOUNCEMENT
Red Sea Bottlers Sh. Co. invites qualified applicants for the following 
post:
Position   MIS
Education  First degree in computer science 
Experience  minimum two years as MIS
Salary   As per company Scale
Age   25 – 40 years
Knowledge, Skill and Ability:

Sound Knowledge of computer (hardware and software) •	
operation, maintenance  and 

installation.

Ability to monitor, supervise and attend all issues related to •	
computer systems (Hard ware and Software).

Ability to maintain/manage all live and back up data files and •	
computer systems.

Ability to strictly keep company data  well secured .•	

Skill in performing of network and telephone systems.•	

Interested applicants are required to come to fill an application form and 
submit their CVs  with supporting documents to our HR & Administration 
department during office hours within 10 days from the date of this 
announcement.
Applicants must have either completed or exempted from national 
service.

 VACANCY ANNOUNCEMENT
 
Bisha Mining Share Company PLC is inviting interested applicants 
for the positions of;
  

Fitter1. 

Major Duties and responsibilities:-

Assist the mechanical supervisor by doing safe correct and professional 
maintenance on all the mechanical components of the process plant as well as 
within the TMF.
Be responsible for ensuring that the section is effective and compliant with in the 
safe and health management system as well as the environmental management 
system.
The responsible fitter will be proactive in supporting the responsible supervisor 
with spare parts management and d min max level control.
A key performance area of the job holder is that of on job training of national 
artisans.
Job holder will be expected to have sound knowledge of and drive to enforce and 
enact all maintenance management system.
Job holder will be required to navigate the mine site CMMS system. 

Profile: Qualifications and Experience

Formal Education, 
Certifications or 
Equivalents

Formal certificate by a reputable authority as a fitter or 
fitter and turner.

Working Experience – 
Nature & Length

05 years post certification experience as fitter or fitter or 
fitter and turner and experience on mineral processing 
plant with experience on, crusher, conveyors, pumps, 
mills, floatation and fitter press systems. 

Leadership Experience – 
Nature & length of time This is not perquisite but will be an added advantage.

Other Skills and abilities
Fluent in English both oral and written and computer 
literacy.

Electrician (01)   2. 

Major Duties and responsibilities:-

Skilled trade- electric wiring installation, fault finding and optimization of 
electrical equipment.
Routine maintenance checks and performance on electrical machinery
Plan job to maximize efficient use of available material.
To insure safe and correct working practices at all times.
Job exists to provide continuous operation and performance of all electrical 
machinery and related functions of electrical power supply to existing and new 
installations.

Profile: Qualifications and Experience

Formal Education, 
Certifications or 
Equivalents

Formal training in electrical trade with proof of test pass 
including technical certificate in trade theory.

Working Experience – 
Nature & Length

5 years post trade certificate experience of which at least 
3 years must be in a mining environment involved with 
process plant maintenance.

Other skill and abilities
Fluent in spoken and written English. Must have 
computer skill including MS word, excel, and power 
point presentation.

General Information and other requirements:
Place of Work•	 :         Bisha.
Type of contract:      •	 Indefinite period 
Salary:          •	 As per Company salary scale.
Additional requirement for Nationals: •	
Having fulfilled his/her National Service obligation and provide evidence of release •	
paper from the
Ministry of Defense. 
Present clearance paper from current/last employer.•	
Testimonial documents to be attached (CV, work experience credentials, a copy of •	
your National
Identity Card etc.).
Only shortlisted applicants would be considered as potential candidates for an •	
interview.
Application documents will not be returned to sender.•	
All applications should be sent through the post office.•	
Deadline for application:   10 days from the day of publication in the Newspaper.•	

Address:  Please mail your applications to;•	
                          Bisha Mining Share Company
                          P. O. Box 4276 Asmara, Eritrea

Note to Eritrean applicants:  •	

                      Please send a copy of your application to
                      Aliens Employment Permit Affairs,
                      P. O. Box 7940 Asmara, Eritrea

ዮሴፍ ሃይለማርያም

ትካል ኤች.ቲ.ሲ ብዊንዶው ናይ ቴለፎን 
እትሰርሕ ሓዳስ ሞባይል ከምዘፍረየ ኣፍሊጡ። 
ብዊንዶው እትሰርሕ ምዕብልቲ ሞባይል 
(smartphone) ክትስራሕ ሕጂ ንፈለማ ግዜ 
ምዃኑ’ዩ ዝግለጽ።
እታ ሓዳስ ሞባይል ዊንዶው ፎን 8.1 

ዝተባህለ መሳርሒ’ዩ ክግጠመላ። በዚ ከኣ፡ 
ንዓማዊል ጽፉፍን ስሉጥን ኣገልግሎት ክትህብ 
ትጽቢት ይግበረላ። ኣብ ኣመሪካ ነቲ ኣብታ 
ሞባይል ዝገጥም 
ዊንዶው ፎን 8.1 
መሳርሒ ክገዝኡ 
ን ዝ ደ ል ዩ 
ዓማዊል ድማ፡ 
እቲ ፍርያት 
ብመገዲ ናይ 
ኢንተርነት 
መራኸቢታት 
ን ዓ ማ ዊ ል 
ድ ል ዉ 
ኰይኑ ከምዘሎ 
ተፈሊጡ። 
እቲ ኣብዛ 

ምዕብልቲ ሞባይል 
ዝገጥም ብ ‘ዋን ኤም 8 (One M8) ዝተሰምየ 
ዊንዶው ናይ ቴለፎን፡ ዳግማይ ተመሓይሹ 
ዝቐረበ መሳርሒ ምዃኑ’ዩ ዝግለጽ። 
ኣገልግሎቱ ድማ ልክዕ ከም ዋንነት ጉግል 
ዝዀነ ‘ኣንድሮይድ ዋን ኤም 8’ (Android 
One M8) ምዃኑ ተሓቢሩ። ዋጋኡ ግን ካብ 

ብ’ዊንዶው ናይ 
ቴለፎን’ እትሰርሕ ሓዳስ 

ሞባይል 

ኣንድሮይድ ዋን ኤም 8 ብፍርቂ ከምዝጎድል 
እቲ ሓበሬታ ኣረዲኡ። 
ትካል ማይክሮሶፍት ነዛ ብ’ዊንዶው ናይ 

ቴለፎን’ እትሰርሕ ሓዳስ ሞባይል ኣብ ምስራሕ 
ንትካል ኤች.ቲ. ሲ (HTC) ገንዘባዊ ሓገዝ 
ከምዘገበረሉ’ዩ ዝንገር። ትካል ማይክሮሶፍት 
ነዚ ዝገበረ፡ እታ ብዊንዶው እትሰርሕ ሓዳስ 
ሞባይል ኣብ ዕዳጋታት ዓለም ልዑል ጠለብን 
ረብሓን ክትረክብ’ያ ካብ ዝብል ትጽቢት 

ምዃኑ ዝግለጽ።
ዛጊት እቲ 

ኣብ ሞባይላት 
ተ ገ ጢ ሙ 
ዝ ተ ፈ ላ ለ የ 
ኣገልግሎታት 
ክህብ ብቕዓት 
ዘለዎ ዝማዕበለ 
ናይ ሞባይል 
ው ሽ ጣ ዊ 
መ ሳ ር ሒ 
(mobile 

operating system) ብ’ኣንዶርይድ ዋን 
ኤም 8’ ዝፍለጥ ኰይኑ፡ ዓማዊል ኣብ 
ሞባይላቶም ከም ካርታ (maps)፡ ዓውደ 
ኣዋርሕ፡ ጂ-መይል፡ ዩ-ቲዩብ፡ ቲቪ፡ ሬድዮ፡ 
ናይ ኢድ ሰዓት. . . ብዘይጸገም ክግልገልሉ 
ዕድል ዝፈጥር’ዩ። 

ካብ ፍሉያትን ተረርቲን ዓይነት ኣግራብ 
ዝስራሕ ስንተቲክ ጎማ መኪና ንኣስታት ሓደ 
ዘመን ኣብ ጥቕሚ ክውዕል ዝጸንሐ ስነ-ፍልጠታዊ 
ምህዞ’ዩ። ምንጪ ስንተቲክ ጎማ መካይን ‘ራበር 
ትሪስ’ (ናይ ጎማ ኣግራብ) ዝተባህለ ገረብ 
ኰይኑ፡ ዝተፈላለየ ጎማታት መጓዓዝያ ማለት፡ 
ናይ ንኣሽቱን ዓበይቲን መካይንን ናይ ነፈርቲን 
የጠቓልል። 
ኣብዚ እዋን ግን እዞም ንመስርሒ ጎማ 

ዝጠቕሙ ዓይነት ኣግራብ ብሓሳኹ እናተጠቕዑ 
ይመጹን ብሰንኪ’ዚ ባልዕ ድማ ንሕማቕ ኩነታት 
ኣየር ይቃልዑን ብምህላዎም፡ ኣብ ብቕዓት’ቲ 
ካብኡ ዝፈሪ ዘሎ ጎማ መካይንን ነፈርቲን ስግኣት 
ፈጢሩ ከምዘሎ’ዩ ዝግለጽ። 
ጎማ ዘመንጭዉ ኣግራብ ብብዝሒ ኣብ 

ደቡባዊ ምብራቕ ኤስያ ዝቦቕሉ’ዮም። ኣዝዮም 
ተነካእትን ብዙሕ ክንክን ዘድልዮምን ምዃኖም 
ከኣ ይግለጽ። ስለዚ፡ ብቑዕ ጎማ ተሽከርከርቲ 
ክትሰርሓሎም እንተድኣ ኰይንካ፡ ኣብ ትሕቲ 
ጽቡቕ ኩነታት ኣየር ክዓብዩ፡ እኹል ዝርግሐ 

ጎማታት ተሽከርከርቲ ካብ ዕምባባ 
ክስራሕ? 

ዝናብን ድሙቕ ብርሃን ጸሓይን ክረኽቡን ካብ 
ጻህያይ ናጻ ክዀኑን ከምዘለዎም ተመራመርቲ 
ይሕብሩ። 
እዚ ምስ ዘይረኽቡ ግን ንሕማም ኣታኽልቲ 

ተቓላዕቲ ስለዝዀኑ ካብኦም ዝስርሑ ጎማታት 
ኣተኣማመንቲ ክዀኑ ከምዘይክእሉ ይግለጽ። 
ንኣብነት፡ እዞም ጎማ ዝስርሖም ኣግራብ (ራበር 
ትሪስ) መበቆሎም ደቡብ ኣመሪካ’ኳ እንተዀነ፡ 
ብሰንኪ ሕማም ኣታኽልቲ፡ ካብቲ ከባቢ 
ብዘሕዝን መገዲ ናብ ዕንወት ገጾም ከምዘምርሑ 
ተመራመርቲ ይሕብሩ።
በዚ ምኽንያት ተመራመርቲ ኣብዚ ሕጂ ግዜ 

ተመራመርቲ ንጎማ ዝጠቕሙ ኣግራብ ተኪኡ 
እግሪ ጎማ መካይን ነፈርቲን ክስርሖ ዝኽእል 
ሓድሽ ሜላ ሃሰው ኣብ ምባል ይርከቡ። እቲ 
ተስፋ ኣንቢሮምሉን ፈተነ ዘካይዱሉን ዘለዉ 
ድማ ‘ዳንደላዮን’ ዝተባህለ ዓይነት ዕንባባ’ዩ። 
‘ዳንደላዮን’ ተሪር ጻህያይ ዘለዎ ዓይነት ዕንባባ 
ኰይኑ ኣብ ድኻ መሬት ከይተረፈ ክቦቁል 
ዝኽእልን ንዝዀነ ክሊማዊ ለውጢ ተጻዋርነት 
ዘለዎን - ንሓሳኹን ካልእ ሕማቕ ኩነታት ኣየርን  
ብቐሊሉ ክቃላዕ ዘይክእልን ምዃኑ እቶም 
ተመራመርቲ ይገልጹ።
ብዘይካ’ዚ ዕንባባ ዳንደላዮን ኣብ ውሽጡ 

ጸባ መሰል ፈሳሲ ቀመም ዘለዎን ካብቲ ፈሳሲ 
ድማ እግሪ ጎማ መካይንን ነፈርትን ምስራሕ 
ከምዝከኣል ሓቢሮም። ካብዚ ፈሳሲ’ዚ ዝስራሕ 
ጎማታት ድማ ብቕቶምን ትሮምን ማዕረ’ቲ 
ካብ ‘ራበር ትሪስ’ ዝስርሑ ጎማታት ከምዝዀኑ 
መራሒ ናይታ ምርምር እተካይድ ዘላ ጉጅለ 
ጀርመናዊ ዲርክ ሩፈር የረድእ።
ዲርክ ሩፈር ኣስዒቡ፡ እግሪ ጎማታት መካይንን 

ነፈርቲን ዘፍርያ ኢንዱስትሪታት፡ ነቲ ዘካይድዎ 
ዘለዉ ምርምር ደገፈን ብምግላጽ፡ ምርምሮም 
ክቕጽልዎን ኣብ ዝሓጸረ ግዜ ካብ ዕንባባ 
ዳንደላዮን ዝተሰርሐ ጎማታት ተሽከርከርቲ 
ክቕርቡ ከምዝሓበርዎም ይገልጽ።  

ኣብ ብሪጣንያ ብዘይ መራሒ (ብስማዊ 
ኣውቲስታ) ማለት ባዕለን ዝኸዳ ዓበይቲ 
ናይ ጽዕነት መካይን ኣብ 2015 ንፈተነ 
ክቐርባ ምዃነን ተሓቢሩ። 
እተን ዓበይቲ መካይን ጽርግያታት ባዕለ 

ኣብ ዝምርሓሉ እዋን፡ ካብ ንሓድሕደን 
ኣስታት ሓደ ሜትሮ ተረሓሒቐን ብስልኪ 
ኣልቦ መራኸቢ እናተወሃሃዳ ክኸዳ ዝኽእላ 
ምዃነን ተገሊጹ። መራሒ መኪና ድማ ኣብ 
ቅድሚት ኰፍ ኢሉ ጥራይ ከምዝከታተል 
እቲ ሓበሬታ ኣፍሊጡ።
እዘን ብሓድሽ ሳይንሳዊ ብልሓት 

ተዳልየን ዘለዋ ዓበይቲ መካይን ኣብ 
ውሽጠን ዝተራቐቐ ካሜራን ካልእ መቆጻጸሪ 
መሳርሒታትን ዝዓጠቓ ኰይነን፡ ኣብ 
ኣገልግሎት እንተድኣ ውዒለን ኣብ ምንካይ 
ሃልኪ ነዳዲ መኪና ኣበርክቶ ከምዝህልዎ’ዩ 
ዝግለጽ። 
እዘን ባዕለን ዝምርሓ መካይን፡ ነፍሲ-

ወከፈን ኣብ እዋን ህጹጽ ሓደጋ ከጋጥም 
ካብ ዝኽእል ሓደጋ ዘድሕኑወን መራሕቲ 
ኮፍ ክብልወን ከምዘድልየን’ውን ተፈሊጡ። 
እዞም ንስሙ ኣብ ኩርሲ ኮፍ ዝብሉ 
ኣውቲስቲ ግን፡ ኣብ እዋን ጉዕዞ ዝበዝሕ 
ግዜኦም ነተን መካይን ኣብ ምክትታል 
ዘይኰነስ እናተዛነዩ ማለት መጻሕፍቲ 

ብዘይ መራሒ ዝንቀሳቐሳ 
መካይን ንፈተነ 

እናንበቡን መግቢ እናወሰዱን ክኸዱ 
ከምዝኽእሉ’ዮም እቶም መሃዝቲ ዝሕብሩ። 
ይኹ’ምበር እዘን ብዘይ ኣውቲስታ 

ዝምርሓ መካይን ብዘይካ’ቲ ዝህብኦ 
ረብሓ ሃስያ ከይህልወን’ውን ስግኣት 
ፈጢሩ ይርከብ። እቲ ስግኣት ድማ፡ እዘን 
ብዘይ መራሒ ዝንቀሳቐሳ መካይን ኣብ 
ኻልኦት ጽርግያ ዝጥቀሙ ወገናት (ኣጋርን 
መራሕቲ መካይንን) ሓደጋ ንኸየስዕባ ዝብል 
ጉዳይ ምዃኑ’ዩ ቤት ጽሕፈት ተቖጻጸርቲ 
ኣካላት’ታ ሃገር፡ ዝሕብር። በዚ ምኽንያት 
ድማ፡ ነቲ ዝመጽእ ዓመት ክካየድ ተወጢኑ 

ዘሎ ናይ ፈተነ መደብ እቲ ቤት ጽሕፈት 
ተቓውሞኡ ኣስሚዑ ይርከብ። ብዙሓት 
መራሕቲ መካይንን ኣጋር ተጓዓዝቲን’ውን 
ስክፍታታቶም ይገልጹ ኣለዉ።
ኣብ ዓዲ እንግሊዝ ዛጊት ነዚ ሓድሽ 

ቴክኖሎጂ ኣብ ፈተነ ንኽውዕል ዘፍቅድ 
ወግዓዊ ውሳኔ ከምዘይተዋህበ ክፍሊ 
መጓዓዝያ’ታ ሃገር ይገልጽ። 
ኣብዚ ግዜ’ዚ ሓያለ ኩባንያታት መፍረ 

መካይን፡ ባዕለን ዝምርሓ (ብዘይ ኣውቲስታ) 
መካይን ኣብ ምፍራይ ዘይተኣደነ ባጀት 
የፍስሳ ከምዘለዋ’ዩ ዝግለጽ።

ኣብ ምዕራብ ኣመሪካ ኣጋጢሙ ዘሎ 
ሓያል ደርቂ፡ ነቲ ከባቢ ጥራይ ዘይኰነ 
ኣድሪቑዎ ዘሎ፡ ነቲ መሬት’ውን ከምዝብርኽ 
ገይሩዎ ከምዘሎ ተመራመርቲ ሓቢሮም።
እቶም ካብ ዩኒቨርሲቲ ካሊፎርንያ 

ዝተዋጽኡ ተመራመርቲ፡ ጂፒኤስ ዝተባህለ 
ብመሪሕነት ሳተላይት ዳህሳስ ዝገብር 
መሳርሒ ተጠቒሞም ብዝገበርዎ ዓቐን፡ 
እቲ ሓያል ደርቂ ነቲ መሬት ናይቲ ከባቢ 
ከምዘበረዀን ኣብ መላእ ምዕራብ ኣመሪካ 
ከኣ ብገምጋም ኣርባዕተ ሚሊ ሜትር ብራኸ 
ተራእዩ ከምዘሎን ገሊጾም። 
ሲየራ ዝተባህሉ ጎቦታት ካሊፎርንያ ድማ 

ማለት ብኣስታት 6.25 ሰንቲ ሜትር በሪኾም 
ከምዘለዉ እቶም ተመራመርቲ ወሲኾም 
ኣረዲኦም።

“ኣብ ኣመሪካ ተኸሲቱ 
ዘሎ ደርቂ ጠንቂ 

ምብራኽ መሬት ኰይኑ 
ኣሎ” ተመራመርቲ

ብሰንኪ’ቲ ደርቂ ኣብ ምዕራብ ኣመሪካ 
ጥራይ ልዕሊ 240 ትሪልዮን ሊትሮ ማይ 
ከምዝነጸፈ’ውን እቶም ተመራመርቲ ኣብ 
ውጽኢት መጽናዕቶም ሓቢሮም።
ኣስታት ሰማንያ ሚእታዊት ካብ መሬት 

ካሊፎርንያ ብኣዝዩ ከቢድ ደርቂ ተጠቒዑ 
ዘሎ ኰይኑ፡ ነበርቲ ኣብ ኣጠቓቕማ ማይ 
ልዑል ጥንቃቐ ክገብሩን ማይ ብላሽ ዘባኸነት 
ስድራ ክሳብ 500 ዶላር ክትቅጻዕ ምዃናን 
መምርሒ ተዋሂቡ ኣሎ። 
ኣብ ምዕራብ ኣመሪካ ኣጋጢሙ ዘሎ 

ምብራኽ መሬት’ውን ልዕሊ ኩሉ ኣብ 
ክፍለ ሃገር ካሊፎርንያ’ዩ ተራእዩ ዘሎ። 
ይኹን’ምበር እቲ ክስተት ነታ ክፍለ ሃገር 
ናብ ምንቅጥቃጥ መሬት ዘቃልዓ ከምዘይኰነ 
እቶም ተመራመርቲ ሓቢሮም።

ፍናን መሓሪ

ንኹለን ድኣ እልክመን ከይህሉ እምበር 
ብናይ ግሊ ኣውቶቡሳት ምጋሽ፡ ምናዳ ድማ 
ብዓቐበት መንጉዳን መንገዲ ባጽዕን፡ ኣዝዩ 
እዩ ዘፍርሓኒ፣ ብዝያዳ’ኳ ድኣ ቈልዑ ሒዘ 
ክጐዓዝ ኣብ ዝውጥነሉ፡ መጐዓዝያ ሓራት 
እንተዘይኮይኑ ንናይ ግሊ ኣውቶቡሳት 
ኣይኣምነንን እየ፣
ብቐዳም ግና ካብ መንደፈራ ናብ ኣስመራ 

ክመጽእ ኣብ ናይ ብሕቲ ኣውቶቡስ’የ 
ተሰቒለ፣ ምስ በዓል ቤተይን ምስ ሓወይን ኣብ 
ናይ ሓውቦይ ዓሱር ውዒልና ኢና ኣማስያኡ 
ንኣስመራ ክንደይብ፣ ወደሞይ ምስ በዓልቲ 
ቤቱ’ውን ምሳና ነይሮም፣
እታ A-2023 ዝቑጽሪ ሰሌዳኣ ኣውቶቡስ 

ነቒላ፡ ኣብታ ብተደጋጋሚ ሓደጋ ሞትን 
መቑሰልትን ዝፍጸመላ ዓቐበት መንጉዳ 
ክንሓኩር ምስ ጀመርና ግና፡ እታ 
ብቐደሙ’ውን ጥዕና ዘይብላ እትመስል 
ዝነበረት ኣውቶቡስ ጥሪፍሪፍ ትጅምረልኩም፣ 
እኹል ነዳዲ ሒዛ ስለዘይተበገሰት ደሃያ ፍጹም 
ቀይራ መወዳእታኡ ኣብ ማእከል ዓቐበት 
መንጉዳ ጠጠው በለት! ድሕሪ ካልኢታት 
ድማ ንድሕሪት ገጻ ኣበለት! ብበል ኣይትበል 
ታኮ ስለዝተገብረላ ግና ንግዜኡ ዕግስ በለት፣ 
እቲ ብዘይንሱ በታ ዘይተተኣማምን ኣውቶቡስ 

“ኣብ ከባቢ መናፈሻ ዘሎ ጎሓፍ 
ንረኣዪኡ እንከጸይን” ኣብ ትሕቲ ዝብል 
ኣርእስቲ ብዕለት 21/08/2014 ኣብ 
ዝተሓተመት ጋዜጣ ሓዳስ ኤርትራ፣  
ዓምዲ ደብዳበታት ኣንበብቲ፣ ኣስመረት 
ብዝተባህለት ግድስቲ ሓደ ርእይቶ 
ቀሪቡ ነይሩ። ኣብቲ ከባቢ ተሰጊዱን 
ዛሕዛሕ ኢሉን ዝነበረ ጎሓፍ ዘጸይን 
ጥራይ ዘይኮነ ንጥዕና እውን ኣዝዩ 
ኣስጋኢ ድማ ዘይነበረ ኣይኮነን።
ዕለት 24/08/2014 ናይ ንግሆ ማለት 

ኣብ ሳልስቱ ግና እቲ ጋዕዝዩ ዝነበረ ቦታ 
ክጽረግ፣ ተጸሪጉ ድማ ኣብታ ብክፍሊ 
ጽሬትን ሳኒቴሽንን እትውነን ናይ ጎሓፍ 
መኪና ክጸዓን ብዓይነይ ተዓዚበ። እዛ 
ንንውሕ ዝበለ ኣዋርሕ ምርኣይ ምግጋይ 
ኮይና ዝነበረት መናፈሻ ድማ እንሆ ሕጂ 
ጽዕነታ ኣራጊፋ ካብ ግዕዘይ-ምዕዘይ 
ሓራ ኮይና። ኣብቲ ከባቢ ዝሽትት ዝነበረ 
ሕማቕ ጨና እውን ድሮ ኣሰሩ ጠፊኡ 

ፌስቲቫል 2014 ካብ ቀዳም ናብ ቀዳ
ም ብዘይ ብኩራት እየ ነጊደዮ።ንኹሉ ድ
ማ ብብሓደ ክበጽሖን ንትሕዝቶኡ ከስተ
ማቕሮን ብዓቕመይ ፈቲነ። ኣብ ቁሸት ገ
ድሊ፣ ኤግዚቪሽን ዝረኣየሉ ዝነበረ ናይ ዞ
ባታት ናይ ምህዞን ሰንዓን፣ ስእላዊ ኤግዚ
ቪሽን ናይ ማሕበር ሙዚቀኛታትን ሚኒስ
ትሪ ዜናን ካልእን ዝቐረበሉ ኣዳራሻት ወ
ዘተ. ተመዲቦም መግለጺ ናይ ዝህቡ ዝነበ
ሩ ሰባት እየ ገለ ክብል። ኣብ ቁሽት ገድ
ሊ ተመዲቦም ዝነበሩ’ሞ በብእብረ እናተቐ
ያየሩ ናይ 6 ማሕበር ምትሕግጋዝ መግለ
ጺ ዝህቡ ዝነበሩ ገዳይም ተጋደልቲ ሓደ 
ካብ ሓደ ዘይሰንፉ ኮይኖም ረኺበዮም። 
ሰዓት ከኽብሩ፣ ብወኒ፣ ብተገዳስነት ደቂቕ 
ኣፍልጦ ሰኒቖም ብዛዕባ እቲ ዝተዋህቦም 
መደብ ከይሰልከዮም ንዘዝመጸ ክገልጹ ብ
ተመስጦ ተዓዚበ። ዕሙር ሃዋህው ናይቲ 
ቁሸት፣ ዋሕዚ ናይ በጻሕቱ ከይነከየ ድማ 

ዓዲ ጓዕዳድ 
- ኣዋርሕ 

ብዘይፋርማሲ
መንቀሊ ጽሑፈይ ናይታ ኣብ 

ዓዲ ጓዕዳድ ኣገልግሎት እትህብ 
ዝነበረት ብፋርማሲ ኣፈወርቂ 
ስዩም እትፍለጥ ፋርማሲ እዩ። 
እታ ፋርማሲ ኣብ ዓዲ ጓዕዳድ 
ዝነብር ብዝምስክሮ ዝምስገን 
ኣገልግሎት ክትህብ እያ ጸኒሓ። 
እዛ ፋርማሲ ንነባሪ ሰቲራቶ 
ዘይጸንሐት ኣይኮነትን። ኣብ 
ጥቓኡን ከባቢኡን ተኸፊታ 
ስለዘላ ብዘይሃልክን ናይ ገንዘብ 
ወጻኢታትን መድሃኒት ይገዝእ 
ነይሩ። መርፍእ ምውጋእ፣ ጸቕጢ 
ደም፣ ሽኮር ካልእ ኣብ ፋርማሲ 
ዝካየድ ሕክምናዊ መርመራታት 
እውን ይርከባ ነይሩ እዩ እዛ 
ፋርማሲ።
ቅድሚ ገለ ኣዋርሕ እዛ 

ፋርማሲ ስለዝተዓጽወት ግና 
ኣገልግሎት ክንረክብ ኣይከኣልናን 
ዘሎና። ብምዃኑ ነበርቲ እዚ ዓዲ 
ናብ ከተማ እናኸዱ፣ ተወሳኺ ናይ 
ገንዘብ ወጻኢታት እናገበሩ ክግልገሉ 
ይርኣዩ ኣለዉ። ምስ ምውሳኽ ቁጽሪ 
ተቐማጢ፣ ህዝቢ እቲ ዓዲ ካልኣይቲ 
ፋርማሲ ክትከለሉ እናተሃንጠየን 
እናሓሰበን እታ እንኮ ፋርማሲ 
ክትዕጾ እንከላ ዝፈጥሮ ጸገም ካብ 
ማንም ዝኽወል ኣይኮነን። 
ብርግጽ ሚኒስትሪ ጥዕና ኣገዳስነትን 

ተራን ፋርማሲ ዕዙዝ ምዃኑ 
ብምርግጋጽ ኣብ ርሑቕን ቀረባን 
ፋርማሲታት ከምዝኽፈት ክገብር 
ጸኒሑን ኣሎን። እዛ ተዓጽያ ዘላ 
ፋርማሲ ክትክፈት፣ እንተዘይኮይኑ 
ድማ መተካእታኣ ካልእ ልቸንሳ 
ክዕደል ድማ እላቦ።

ጋዜጠኛ ይከኣሎ ሃብተ
ተመሳሳሊ ደብዳበ፣ ኣሮን 

ወልደኣብ - ኣስመራ

ብመታለልቲ ከይንግራህ
ሓደ ወርሒ ኣቢሉ ይገብር ኣብ ከባቢ እንዳስላሴ - ኣስመራ ዝርከብ ዕዳጋ 

ኣሕምልቲ ብጭቡጥ ንዝረኣኹዎ መበገሲ ብምግባር እየ ገለ ክብል። ሓደ ክልተ 
ጀሪካን ነናይ 20 ሊትሮ ጠስሚ ዝሓዘ “ሸያጢ ጠስሚ” ጽሩይ ጠስሚ ኣሎና ጽሩይ 
ጠስሚ እናበለ ብዓውታ ይድሀ ነበረ። ተሻየጥቲ ነታ ዝሓዝዋ ጀሪካን ድሕሪ ምኽፋት 
ጽሩይ ጠስሚ’ዩ ኢሎም ድሕሪ ምእማን፣  “ክንደይ ትብሎ ኣሎኻ ንኺሎ?” 
ሓተትዎ። ሓደ ሽሕ ምዃኑ ምስ ነገሮም ብ800 ናቕፋ ክሸጠሎም ብምውጋይ ኣብ 
ስምምዕ በጽሑ። ገንዘብ ቀሊጦም ድሕሪ ምሃብ ድማ ጀሪካኖም ሒዞም ተዓዝሩ።
ኩነታቶም ጽግዕ ኢሎም ክከታተሉ ዝጸንሑ ነታ ዝተረፈት ጀሪካን ጽርይቲ 

ምዃናን ዘይምዃናን ከየረጋገጹ ዋጋ ዕዳጋ ኣብ ምግባር ኣተዉ።በዓል “ጠስሚ” 
800 ናቕፋ ኢሉ ከንቅጽ እኳ እንተፈተነ፣ ንሶም ግን ብ600 ናቕፋ ንኽሸጠሎም 
እዮም ደሪቆም። ኣብ መወዳእታኡ ኣብ ናቶም ርዒሙ ገንዘቡ ቆሊቡ ተመርቀፈ። 
ተሻየጥቲ ክፍት ኣብ ዘበልዋ ሰዓት ላዕላያ ብጽሩይ ጠስሚ ተሲኒዓ፣ ውሽጣ ግና 
ስብሒ ተተኽቲኹ ጸንሖም። በቲ ዘጋጠመ “ተጻዊቱልና እዚ ርጉም ሸቓጢ!” ሓፍ 
ፈጠቕ ክብሉ ደለዩ። ኣበይ እሞ ክረኽብዎ!? ፍሉጥ ኣድራሻ ዘይሓዙ!
ከምዚ ኣጋጣሚታት ኣብ ጠስሚ ጥራይ ዘይኮነ እንተላይ ኣብ መዓር እውን 

የጋጥም እዩ። ዝበዝሕ ግዜ ኣብ ከምዚ ዝኣመሰለ ሕሱር ናይ ምትላል ተግባር ዝዋፈሩ 
እቶም ቀዋሚ ናይ መሸጢ ኣድራሻ ዘይብሎም ካብ ቦታ ናብ ቦታ እናተንቀሳቐሱ 
ዝሸጡ እዮም። ገለ ካብቲ ከይጠወቕካዮም ዘዘውትርዎም ሓረጋት “ካብ በልካስ/
በልክስ ንካረጅ! መሕደሪ ዘይብለይ ኮይነ፣ ካብ ርሑቕ ዓዲ እየ መጺአ፣ ቈልዓ 
ኣሸጊሩኒ/ኣሸጊራትኒ፣ ኣውቶቡስ ገዲፋትኒ ከይትኸይድ” ዝብሉን ካልኦትን እዮም። 
ንምድንጋር ደኣ እምበር ብቕንዕና ዘዘውትርዎ ከኣ ኣይኮኑን። መዓር ብላዕሊ ሰኒዕካ 
ብታሕቲ ሽኮር ወይ ተምሪ ምትኽታኽ፣ ብላዕሊ ጽሩይ ጠስሚ ሰኒዕካ ብታሕቲ 
ባናና፣ ስብሒ ምምላእ ቀንዲ ካብ ተግባራት ናይቶም ካብን ናብን እናተንቀሳቐሱ 
ዝሸጡ መታለልቲ እዩ። ብመታለልቲ ከይንግራህ ዝያዳ ክንነቅሕ፣ ገንዘብና ኣብ ማይ 
ከይኣቱ ድማ ካብ ፍሉጣት ክንገዝእ ዘይንፈልጦም እንተዄንና ድማ ውሽጡን 
ውሻጠኡን ኣጻሪና ክንገዝእ ይግብኣና እብል።

ሃብተዮናስ ሃይለ - ዓዲ ንፋስ

 ኣብ ኤርትራ እግሮም ዘንበሩ ገዛእቲ በቲ 
ሓደ መንነትናን ታሪኽናን ንምሕካኽ፣ በቲ 
ካልእ ምስሎምን ምስሊ ሃገሮምን ንምጉላሕ 
ኣስማት ብስም ነገስታት፣ ሾማምንትን 
ሰብ መዓርግን ብስም ዓበይቲ ከተማታት፣ 
ክፍለሃገራት፣ ዓድታት ፣ ኣውራጃታት 
ወዘተ. ከጠምቕዎም እዮም ተዓጢቖም። 
ጎደናታትና ብናይ ዓዲ ሃገርን ባዕዳውያንን 
ተሰይሙን ተጎቢኡን ኣብ ዝነበረሉ 
ዘይሓምም ኤርትራዊ ኣይነበረን። ኣስማት 
ጎደናታትና ብኤርትራውያን ኣስማት ብከም 
ኤርትራዊት ኣደ፣ ሂምቦል፣ ሓራካ ወዘተ 
ምስተሰየመ ግና  ኣብ ውሽጢ ዘሎ ፣ኣብ ደገ 
ዝርከብ ኤርትራዊ ኮቦሮ ሓምሓሙ ወቒዑን 
ሓበን ተሰሚዕዎን እዩ። መዓስ በዚ ጥራይ 
ኣብ ግዜ ቃልሲ ንቃልሲ ገድሊ ኤርትራ 
ዝደጋገጹን ልዑል ኣበርክቶ ዝገበሩን ከም 
በዓል ፍረድሆሎውስ ንኽብሮምን ዝኽሮምን 
ኣካል እዚ ምስያም ጎደናታት ከምዝኾኑ 
ተገይሩ እዩ። 
ከምዝፍለጥ ኣስማት ጎደናታትና 

ንመፍለዪ፣ ንመሐበሪ ብዓንዳ ርእሱ ድማ 
ምስ ዓውደ ክርፍስ ዝተኻየደሎም ቦታታት፣ 
ኩጀታት፣ ከተማታት፣ ዓድታት፣ ሩባታት፣ 
ማርሳታት፣ ወሓይዝ፣ ማሕበራት፣ ስርሒታት 
ወዘተ. ከላልዩ ተባሂሎም እዮም ዝስየሙ። 
ኩሎም ኣስማት ጎደናታት ናይ ገዛእቲ 
ተለቒቖም ዘይምልጋሶም ካብቲ ቀጻሊ ዘዛርብ 
ኣርእስቲ እዩ። ንምንታይ እዮም ዘይተኣልዩ? 
ጉልበት ዝሓቱ ስለዝኾኑ፣ ከቢድ ናይ ገንዘብ 
ወጻኢታት ስለዝህልዎም? ዘይምግዳስ? 
እንታይ እዩ እቲ ጸገም?
ኣብ ከባቢ ቤት ቡስጣ ማእከል ከተማ ከም 

በዓል ባር ኣልባ፣ ዝኣመሰሉ ተሰሚሮም ዘለዉ 
ሓድጊ ናይ ገዛእቲ ወርትግ እናኽንርእዮም 
ቃንዛ ይፈጥሩልና። ቁስልና ድማ ንጉዳእ። 
በቲ ጎደና ዓዲ ሓውሻ በቲ መንገድ እተጌ 

ዝነኣድ ህጹጽ ስጉምቲ!

ኣሎ። ድሕሪ እታ ናይ ጽሬት ወፈራ 
ዝተኻየደላ ዕለት ሒዛቶ ዘላ ምስሊ 
እምበኣር ምስዛ ደብዳበይ ስእሊ ኣሰንየ 
እልእከልኩም ኣሎኹ። ምምሕዳር 

ንኡስ ዞባ ማእከል ከተማ፣ ምስኡ ናይ 
ስራሕ ዝምድና ምስ ዘለዎም ኣካላት 
ብምትሕብባር ንዝወሰዶ ህጹጽ ስጉምቲ 
ከየመስገንኩዎ ክሓልፍ ኣይደልን። 

ሰመረ ቦኽረ

እናሰሓቐ ለኪሙና ነይሩ!
መንጉዳ ይድይብ ብምንባሩ ከብዱ ሓቚፉ 
ዝነበረ ተጐዓዚ ሸበድበድ እናበለ በብሓደ 
ብምውራድ ኣብቲ ጽርግያ ዛሕ በለ፣ 
እቲ ዕድመኡ ካብ 20ታት ዝሓልፍ 

ዘይመስል መንእሰይ ኣውቲስታ ብተግባራቱ 
ክንዲ ዝሓፍርን ይቕሬታ ዝሓትትን “ከይሞቱ 
ፈሪሖም ድዮም ኣታ!” ኢሉ ግዲ ክዒቡና፡ 
ብኣሽካዕላል ክስሕቕን እናሻዕ ፍሽኽ ክብልን’ዩ 
ተራእዩ፣ ካብ ፈለማዩ ዳሕራዩ ይገድድ! 
ብሰንኪ ሸለልትነቱ ስድራ ምልእቲ ጠፍኢና 
ኔርና! ካልኦት ገያሾ’ውን ከምኡ! ብዝኾነ 
እታ ኣውቶቡስ ኣብኡ ኣብ ጎቦ ተጸጊዓ ነዊሕ 
ክትጸንሕ ምዃና ብዘስተውዓልና በብኣንፍና 
ኢና ንቤትና - ኣስመራ ተመሊስና፣ 
ንምዃኑ ንኸምዚኦም ዓይነት መዓልታዊ 

ብኣማኢት ዝቑጸር ህዝቢ ዘመላልሱ፡ 
ሸለልትነት ዝመለለዪኦም መራሕትን ወነንትን 
ኣውቶቡሳት ክፍሊ መጐዓዝያ ምድሪ 
ብኸመይ’ዩ ዝርእዮም? ሓደጋ ምስ ወረደኸ 
“ብሰንኪ ሸለልትነት መራሕ መኪና፡ ክቱር 
ናህሪ፡ ልዕሊ ዓቐን ሰብ ብምጽዓና ወዘተ” 
ተባሂሉ ድዩ ክሕለፍ? ህጹጽ መግትኢ 
ክግበረሉ እምሕጸን፣
               ኣስቴር ሃይለ - ጎዳይፍ  

ፌስቲቫል 2014 ክዕጾ ርእየ።
ኣብቲ ኤግዚቪሽን ዝርኣዮ ዝነበረ ቁሸ

ት ዞባታት ኣብ ናይ ዞባ ደቡብ ብዘይዕረ
ፍትን ብዘይምቁራጽን መግለጺ ይህቡ ብ
ምንባሮም ክሳብ ጎሮሮኦም ዝላሕተቱ መ
ግለጺ ወሃብቲ ርእየ። ኣብ ናይ ደቡባዊ ቀ
ይሕ ባሕርን ጋሽ ባርካን ንቋንቋ ኣደኦም 
(ዓፋርን ናራን) ጥራይ ዘይኮኑ ካልኦት ቋ
ንቋታት ሃገርና ቆርጠምጠም ዝብሉ ጥራ
ይ ዘይኮኑ በቲ እትሓቶም ሕቶን ዝህቡኻ 
ቅጽበታዊ መልስን ዓሚቚ ኣፍልጦ ዓጢ
ቖም ዝመጹ ንፉዓት መግለጺ ወሃብቲ ም
ዃኖም ኣረጋጊጸ። ብኹሉ መዳዮም ከኣ 
ተደኒቐሎም!
እዚ ጽቡቕ ጎድኑ ኣብ ቦታኡ እናሃለወ 

ብኸመይ መምዘኒ ተረቚሖም ዘይንጽሩል
ካ መግለጺ ክህቡኻ እናተጸበኻዮም ኣብ ሰ
ድያ ክልተ እግሮም ኣመሳቒሎም በጠጥ 
እናበሉ ዝርእዩኻ፣ ሓቲትካዮም ዝዕበዩልካ 

ወይ ብግቡእ ዘይምልሱልካ ዘይተጋጠሙ
ኒ ኣይኮኑን። ዲቪዲ ወሊዖም፣ ፍላት ስክሪ
ን ገቲሮም ምሉእ መዓልቲ ክኣትዉ ክወ
ጹ ዝውዕሉ፣ ኣሰሮም ዘይርከቡ ጭራ ዝእ
ግሮም ኣይተሳእኑን። ገጾም እሱራት ብገጽ 
ውግእ ክትገልጾም ዝቐሉኻ መግለጺ ክህ
ቡ ዲዮም መጺኦም ዋላስ ክናገሩ? እትጠ
ራጠረሎም ሰባት ዘየጋጠሙኒ መዓስ ኮይኖ
ም! ስልኩያት፣ ንሰዓታት ከምባህቑ፣ ክታኸ
ሱን ክማጣልዑን ዝውዕሉ ምእንቲ ሞያኦ
ም ዘይኮኑ ምእንቲ ኣበል ክብሉ ኣብኡ ተ
ገቲሮም ዝጸንሑኻ’ውን ነይሮም’ዮም።
ስለዚ ድማ እቶም መግለጺ ክህቡ ተባሂ

ሎም ዝሕረዩ ሰባት ብኹሉ እንትናኦም ብ
ቑዓት ክኾኑ ይግባእ እናበልኩ ኣብ ዝመ
ጽእ ፈስቲቫል እቶም ንፉዓት ክዕቀቡ፣ እቶ
ም ዘይብቑዓት ድማ ክእለዩ አዘኻኽር፡

መም.ኣማኑኤል ኣስመራ
ተማሃሪት ኑራ ካብ ከረን

ዝድነቑ ወሃብቲ መግለጺ ኣብ ፈስቲቫል

ኣስማት ጎደናታት ከመይ ኣለዉ?
ጸሃይቱ። እንታይ እዩ እዚ? እዚ ኣብ ባር 
ኣልባ ዘሎ በቲ ጎደና ዓዲ ሓውሻ በቲ 
መንገድ እተጌ) ዝተሓናፈጸ ትርኢት ከም 
ኣብነት ክጠቕሶ ስለዘሎኒ እየ እምበር ኣብ 
ዝተፈላለየ ጎደናታት ናይ ኣስመራ ብርክት 
ዝበሉ ገና ዘይተለቐቑ ከምዘለዉ ረሲዐ 
ኣይኮንኩን። እዞም ሓድጊ ደመኛታት 
ገዛእቲ ዝኾኑ ኣስማት እቲ ነዚ ናይ ምቕያር 
ስጉምቲ ዝወሰደ ኣካል ብዕቱብ ክርእዮም 
ሱር መሰረቶም ኣልዩ ካብ ቅድሚ ዓይንና 
ክኣልዮም ዘለዎም ብምዃኖም ለለቒቑ ኣብቲ 
ናይ ጎሓፍ ታሪኽ ክድርብዮም ንላበዎ።

መልኣከ ኣሕፈሮም

ጆ/ሜ ደጀን ተኽለ

ሓጐስ ብልክዕ እንታይ ምዃኑ ንምግላጽ 
ኣሸጋሪ’ኳ እንተኾነ፡ ዝበዝሑ ሰባት ሓጐስ 
ክስሞዖም እንከሎ ንምእላዩ ኣይሽገሩን። 
ሓጐስ ዝደሊ ሰብ ክርድኦ ዘለዎ ቀንዲ ነጥቢ፡ 
ሓጐስ ናይ ተፈጥሮ ህያብ ኰይኑ ንውሑዳት 
ዕድለኛታት ዝተዓደለ ጸጋ ዘይኰነስ፡ ህላውኡ 
ንኹሉ ብማዕረ ዝተዓደለ ምዃኑ’ዩ። እቲ 
ፍልልይ ኣብ ኣተሓሳስባ’ዩ። ገለ ሰባት ሓጐስ 
ንዖኦም ኢላ ከም ዘይተፈጥረት ጎስዮማ ክሓልፉ 
ትርኢ። እዚ ዝዀነሉ ምኽንያት ሓጐስ ልክዕ 
ከም’ቲ ካልእ ነገራት ኣብ ህይወት ዘለው፡ ናትና 
ክንክንን ኣተሓሕዛን’ያ ትደሊ። ነዚ ክንገብር 
ድማ ክንሕጎስ ከም እንኽእልን ክንሕጎስ ከም 
ዝግባኣናን ንነብስና ነእምና። ነዞም ሕግታት 
ተኸቲልና፤
 እንታይ ከም ዘሕጉሰካ ምፍላጥ፡ ዝዀነ 

ሰብ ፍሉይ ሓጐስ ዝፈጥረሉ ባህሪ ኣለዎ። 
እዚ ማለት ድማ ንሓደ ባህታ ዝፈጥረሉ 
ነቲ ካልእ በንጻሩ ክኸውን ይኽእል’ዩ። እቲ 
ናትካ ድልየታት ምስ ናይ መዛኑኻ ድልየት 
ብዘይምቅዳው ከይተጨነቕካ ብዝካኣለካ ኣብ 
ናይ በይንኻ ሓጐስ ተደሰት።
 መደብ ኣውጺእካ ነቶም የሐጉስኒ’ዮም 

ኢልካ ዝኣመንካሎም ሸቶታት ክትበጽሖም 
ጸዓር። ከምዚ ብምግባርካ ዝያዳ ፍስሃ ክዓስለካ’ዩ። 
ምኽንያቱ ኣብቶም ዘገዱሱኻ ነገራት ምትኳር 
ካብ ጸቕጢ ስለ ዘናግፈካ።
 ኣሉታዊ ኣተሓሳስባ፤ ምስ ኣሉታ ዝሓስቡ 

ሰባት ብምቕራብካ ከተማዕብሎ ትኽእል ኢኻ። 
በንጻሩ ድማ ምስ ሕጉሳት ሰባት ብምቕራብካ 
ናይ ሓጐስ መንፈሶም ስለ ዝጸልወካ፡ ዝበዝሕ 
ግዜኻ ምስ ሕጉሳት ሰባት ብምዃን ኣሕልፎ።

ሕጉስ ንኽትከውን
 ጸገም ምስ ዘጋጥመካ ኣብ ክንዲ ኣብ 

ዓዘቕቲ ጭንቀት ተሸሚምካ ክትበሳጮ ግዜኻ 
ተሕልፎ፡ ሃዲእካ መፍትሒኡ ሃሰው በል። 
እቶም ናይ ብሓቂ ሕጉሳት ዝዀኑ ሰባት፡ ኣብ 
ህይወት ዘጋጥሞም ማሕለኻታት ብሕማቕ 
ክጸልውዎም ኣየፍቅዱን’ዮም። ምኽንያቱ 
ሃዲኦም ብምሕሳብ ናብ ጽቡቕ ናቶም ከም 
ዝቕይርዎ ይፈልጡ’ዮም። 
 ቀጻሊ ንቑሩብ ደቓይቕ ዝኸውን 

ብዛዕባ ሓጐስ ዝፈጥሩልካ ነገራት ሕሰብ። 
እዘን ደቓይቕ ናብ እወታዊ ሓሳባትካ ከም 
እተድህብ ገይረን ንቐጻሊ ናብ ሕጉስ ዝኾነ 
ህይወት ክመርሓኻ እየን።
 መዓልታዊ ንነብስኻ ግዜ ፈሊኻ ፍስሃን 

ደስታን ዝፈጥሩልካ ባህ ዝብሉኻ ነገራት 
ከተአንግዳ ፈትን።
 ንዝኾነ ዘጋጥመካ ኣገጣሚ 

ክትጨርቀሎም ፈትን፡ ወላ’ውን ኣብቲ 
ዕቱብ ኴንካ ክትሰርሓሉ እትግደድ ኣጋጣሚ 
ብዝተኻእለካ መጠን ተዛኒኻ በቲ ፍኹስ ዝበለ 
ጎድንታቱ ክትጥምቶ ፈትን። 
 ኩነታት ጥዕናኻ ምሕላው፡ ሓደ ካብ’ቶም 

ናይ ሓጐስ መንገድታት ኰይኑ ልዕሊ ክብደት 
ምዃን ወይ ድማ ዝተማጣጠነ መኣዛታት 
ዘለዎ መግቢ ዘይምምጋብ ኣብ መንፈስካ ዓቢ 
ጽልዋ’ዩ ዘለዎ። ኣካላዊ ምንቅስቓስ ምዝውታር 
ኢንዶርፊንስ (endorphins) ዝተባህለ ናይ 
ሓጐስ ባህታ ዝህበና ኣብ ኣካላትና ከም ዝፍጠር 
ይገብር።
 ንክትሕጎስ መሰልካ ምዃኑ ምርዳእ፡ 

ሓጐስ ፈጺማ ንዖኦም ከም ዘይትምልከት ገይሮም 
ዝወስድዋ ሰባት፡ ንኽሕጎሱ ብዙሕ ጻዕርታት 
እንተገበሩ’ውን ኣይሕጎስን’ዮም። ኣድላዩ 
ኰይኑ ምስ ዝራኣየካ መዓልታዊ ክትሕጎስ 
መሰልካ ምዃኑ ንነብስኻ ንገራ። ከምኡ’ውን 
ንክትሕጎስ ኣገደስቲ ዝዀኑ ነጥብታት ኣየኖት 
ምዃኖም ንነብስኻ ኣዘኻኽራ።

ምንጪ፣-encyclopedia

ኣድህቦ ኣእምሮና ኣብ ሓደ ነገር ከም 
ዘተኩር ምግባር ወይ ካብ ጫሌዳ ሓሳባት 
ምግላል’ዩ። ብኻልእ ኣዘራርባ ኣድህቦ 
ኣተኲርካ ኣብቲ ትዓዮ ዘለኻ ስራሕ ናይ 
ምግባር ዓቕሚ’ዩ። ሓደ ነገር እናዓየኻ 
ንኻልእ ነገር ምሕሳብ ጉድለት ኣድህቦ 
የመልክት። ምሉእ ኣድህቦ ኣእምሮኻ 
ሂብካ ዘይዓመምካዮ ስራሕ፡ ብግቡእ 
ተሰሪሑ ክትብሎ ዘጸግም’ዩ። ሓይሊ 
ኣድህቦ ዘለዎም ሰባት ኣዝዮም ውሑዳት 
ኣገድስነቱ ዝኣምኑ ከኣ ብዙሓት’ዮም። 
 ኣድህቦ ሓያል ውጽኢት 

ዝፈጥር ሓይሊ’ዩ። ስራሕ ብጽፈት 
ንኽዕመም ይሕግዝ። ናይ ምግባር 
ዓቕምኻ ከም ዝሕይልን ንተጽዕኖ 
ድማ ብቐሊልን ዝቐልጠፈን ክትግብሮ 
ይሕግዘካ። ንዝወሃበካ ተግባር፡ ዕማም፡ 
ስራሕን ብዝሓሸን ዝቐልጠፈን ዝወሓደ 
ጌጋን ንኽትፍጽም ይሕግዘካ።
 ኣድህቦ ንፈጠራዊ ትርኢት 

ኣዝዩ ኣገዳሲ’ዩ። ንኣስተንትኖ’ውን ወሳኒ 
ብልሓት’ዩ። ንዋሕዚ ሓሳባት ክትቆጻጸርን 
ብኡኡ ኣቢልካ ህዱእን ካብ ደወሽቲ ሓሳባት 

ኣድህቦን ኣገዳስነቱን
ናጻ ክትከውን 
ይሕግዘካ።
 ና ይ 

ምድሃብ ዓቕምና 
ኣብ ዝዓበየሉ ካብ 
ፍቓድና ወጻኢ 
ዝመጹ ሓሳባት 
ይ ው ሕ ዱ ። 
እዚ ወንና ናይ 
ምምላኽ ዓቕሚ 
ሓያል ውሽጣዊ 
ሰላምን ደስታን 
ይህበና። መዓልታዊ 
ህይወትካ ጽፉፍን 
ቊ ር ጥ ው ን 
ብዝዀነ መገዲ 
ክትዓሞ፡ ክትዕወትን 
መንፈስካ ክረግእን 
ወትሩ ብንቕሓት 
ናይ ምድሃብ ዓቕምኻ ከተሐይል 
ይግባእ።
 ኣድህቦ ምግባር ብምልምማድ 

ክመሓየሽን ክትሕይልን ዘኽእል’ዩ። እዚ 

ነዳዲ (Petroleum) ሓደ ካብቶም ዝኸበሩ 
ባህርያዊ ጸጋታት ዓለምና’ዩ። ገለ ሰባት ንነዳዲ 
‘ጸሊም ወርቂ’ ይብልዎ’ዮም። 
ካልኦት ድማ 
‘ሰራውር ደም 
ኢንዱስትሪያውያን 
ሃገራት’ ይብልዎ። 
ካብ ነዳዲ ዝርከብ 
ጸዓት ንመካይን፡ 
ነፈርቲ፡ ፋብሪካታት፡ 
ማሽነሪታት ሕርሻ፡ 
ባቡራትን መራኽብን 
የንቀሳቕስ። ብዘይካ’ዚ 
ንሚልዮናት መንበሪ 
ኣባይትን ትካላት 
ዋኒንን የብርህን 
የምውቕን።
ካብ ነዳዲ ኣእላፋት 

ዓይነታት ምህርቲ’ዮም ዝሕፈሱ። ነዳዲ 
ኣብ መስርሒ ካርታመ፡ ግራሶ፡ መመላኽዒ 
(ኮስመቲክስ)፡ ድዅዒ፡ መድሃኒት፡ ጸረ-ባልዕ፡ 
መሕጸቢ ኣቕሑት፡ መጋረጃ፡ መንጸፍ፡ 
ኮልጌት (መጽረዪ ስኒ)፡ ስምዒ (wax)፡ ካርቶን 
ጸባ . . . ወዘተ ይጠቅም።

ጸሊም ወርቂ - ነዳዲ

ሕብሪ ሰማይ ንኣየር ሰንጢቑ ኣብ ዝሓልፍ 
ናይ ጸሓይ ብርሃን’ዩ ዝምርኰስ። ኩሎም 
እቶም ኣብ ቀስተ ደበና ዘለው ሕብርታት 
ኣብ ብርሃን ጸሓይ ኣለው። (ብኻልእ ኣዘራርባ 
ቀስተ ደበና ብብርሃን ጸሓይ ይቐውም።) 
ብርሃን ጸሓይ ንኣየር ብዘቑሙ ሞሎኪላት 
ጋዝ ሰንጢቑ ክሓልፍ እንከሎ፡ እቶም ኣብ 
ብርሃን ጸሓይ ዝርከቡ ሕብርታት ክበታተኑ 
ይጅምሩ። ደበና ወይ ንፋስ ኣብ ዝዓብለሎ 
መዓልቲ፡ ጸሓይ ኣብ ርእሲ ክትከውን እንከላ 
ሰማያዊ ሕብሪ ዓብላሊ ብምዃን ብዝለዓለ 

ሌላ ምስ ዓለም
ኣብ’ቶም ሰብ ጁባ
 ሰብ ኸፈር ጸጋ
ተወሊዱ ኣጐል 

ኣይብድል ኣይብደል፡
ካብታ መፈጠሩ 
ከምኣ ኢሉ ነቢሩ
ፍጹም ዘይዛረብ
 ዝሃቡዎ ዝምገብ፡
ብሰብ ከይርአ 

ኣብ ሕጓ ተደብአ
ምፍጣሩ’ኳ ኸይተስምዐ 

ዕድመ ተረብዐ፡
እንተ ንሱ

 ጸገሙ ንውሽጡ
ንሞት ኣጻሊቱ 

እዝግሄር ክእከብ ንብረቱ።
ከየንጸባረቐ 

ህይወት ከይሰነቐ
ካብ ዓለም ረሓቐ።
ሽዑ ብስእሉ ብስሙ
 ብኽቡር ተቓሚሙ
“ወዲ’ቶም” ብምባል  
ኵሉ ሰብ ሓሚሙ

ድሕሪ ሞቱ፡ 
ኣጐል መፈጠሩ ተፈሊጡ፣

ጆሜ/ ደጀን ተኽለ

 ደቂ-ሰብ ካብ ቅድሚ ኣሽሓት 
ዓመታት ኣትሒዞም ነዳዲ ክጥቀሙ ጸኒሖም። 
ኣብ 1800 ብበንዚን እትሰርሕ መኪና ምስ 

ተማህዘት’ዩ ህዝቢ ዝያዳ ጥቕሚ 
ነዳዲ ተሰቍርዎ። ሊቃውንቲ ካብ 
1900 ኣትሒዞም’ዮም ንዓይነትን 
ውጽኢትን ነዳዲ ክብ ከብልዎ 
ክኢሎምን ንምምዕባሉ ኣብ 
ሓያል ጻዕሪ ዝርከቡን ዘለዉ። 
ነዳዲ ከም ካልኦት ማዕድናት 

ሓንሳእ ምስ ተጠቐምካሉ 
ዝትካእ ኣይኮነን። ደቂ-
ሰብ ጠለብ ነዳዲ ካብ 
ዓመት ናብ ዓመት 
ብተዓጻጻፊ የበርኽዎ 
ኣለው። ብእኡ መጠን 

ከኣ ምንጪ ነዳዲ ናብ 
ምጽንቃቕ ገጹ የምርሕ 
ኣሎ። በዚ ዘለዎ እንተቐጺሉ 

ኣብ መፋርቕ 2000 ጥብ 
ትብል ነዳዲ’ውን ከይትስኣን ዓቢ 

ስግኣት ኣሎ።

ምንጪ፦ National Geography

ሕብሪ ሰማይ
መጠን ይዝርጋሕ። በዚ ድማ ሰማይ፡ ሰማያዊ 
ሕብሪ ሒዙ ንረኽቦ። 
 ጸሓይ ኣብ ትበርቀሉ ወይ 

ትዓርበሉ እዋን፡ ጸሓይ ኣብ ታሕቲ ናይቲ 
ንሕና እንቆጻጸሮ/እንርእዮ ሰማይ ስለእትኸውን 
እቶም ካውኣ ዝምንጭው ብርሃን፡ በቶም ኣብ 
መሬት ዝፍጠሩ ደሮናን ዝተፈላለዩ ትክን 
ስለዝሓልፉ ሰማይ ኣብ ክንዲ ሰማያዊ ካልእ 
ሕብሪ ይሕዝ።

ምንጪ፡- ቻይልድ ክራፍት

ልክዕ ከምቲ ጭዋዳታትና ብምልምማድ 
እነሐይሎ ማለት’ዩ።

ምንጪ፡-Book of philosophy

ስእሊ ካብዝን ካብትን

ስፖርት
ኤርምያስ ገብረልዑል
ergh@zena.gov.er

ሓደ ካብ ግራን ቱር ዓለምና ዝኾነ ቮልታ እስጳኛ 
ብቕድሚ ትማሊ ናይ ራብዓይ መድረኽ ንጥፈታቱ 
ኣሰላሲሉ ነይሩ፣ 

ኣብቲ ካብ ሜረና ደል ኣልኮር - ሰቪያ ክሳብ ኮርዶባ 
ዝበጽሐ ናይ 164.7 ኪሎሜተር ውድድር፡ ጀርመናዊ 
ተቐዳዳማይ ክለብ ጂያንት ሺማኖ - ጆን ደጀንኮልብ 
ብ4 ሰዓት ክልተ ደቒቕን 55 ካልኢትን ቀዳማይ 
ኮይኑ ክዕወት እንከሎ፡ ኤርትራዊ ተቐዳዳማይ ዳንኤል 
ተኽለሃይማኖት ብ3 ደቒቕን 42 ካልኢትን ድሒሩ 
መበል 80፡ መርሃዊ ቁዱስ ኸኣ ድሕሪ 10 ደቒቕን 
47 ካልኢትን መበል 111 ከምኡ ድማ ናትናኤል 
ብርሃነ ብ16 ደቒቕን 55 ካልኢትን ካብ ቀዳማይ 
ድሒሩ መዛዘሚ ሕንጻጽ ብምርጋጹ መበል 166 ደረጃ 
ምሓዞም ተፈሊጡ፣ ኣብቲ ዕለት፡ ቪንሰንቶ ረይንስ ካብ 
ኣኢኤኤም ሳይክሊን ከምኡ ድማ ኣባል’ታ ናይ ቅድም 
ክለብ ዳንኤል ዝነበረት ግሪን ኤጅ ዝኾነ ሚካኤል 
ማቲው ካልኣይን ሳልሳይን ኮይኖም ውድድሮም 
ፈጺሞም፣

ንመበል 69 ግዚኡ ዝካየድ ዘሎ እቲ ውድድር፡ 
ብሰኑይ እውን ሳልሳይ መድረኽ ኣሰላሲሉ ነይሩ፣ 
ኣውስትራልያዊ ተቐዳዳማይ ክለብ ግሪን ኤጅ ሚካኤል 
ማቲው ነቲ ካብ ካዲዝ ናብ ኣርኮስ ደላ ፍሮንተራ 
ዝበጽሕ ናይ 197.8 ኪሎሜተር ውድድር ብ5 ሰዓትን 
12 ደቒቕን 14 ካልኢትን ቀዳማይ ክወጽእ እንከሎ፡ 
ዳንኤል ማርቲን ካብ ጋርሚን ሻርፕ፡ ከምኡ ድማ 
ጃኵን ሮድሪገዝ ካብ ክለብ ካቱሻ ካልኣይን ሳልሳይን 
ኮይኖም፣ መርሃዊ ቁዱስ ካብ ክለብ ኤምቲኤን መበል 
83 (ብደቒቕን 38 ካልኢትን ድሒሩ)፡ ወዲ ጋንታኡ 
ዳንኤል ተኽለሃይማኖት መበል 91 (ብኽልተ ደቒቕን 
18 ካልኢትን) ከምኡ ድማ ናትናኤል ብርሃነ ካብ ዩሮፕ 
ካር መበል 184 (ብ16 ደቒቕን 35 ካልኢትን) ደረጃ 
ሒዞም፣

እዚ ከምዚ’ሉ እንከሎ ኤርትራውያን ተቐዳደምቲ 
ተስፎም ዑቕባማርያም፡ መትከል ኢዮብን ሜሮን 
ተሾመን ንማእከል መሰልጠኒ ቅድድም ብሽክለታ 
ዓለም ኣብ ኣፍሪቃ ወኪሎም፡ ኣብ ብራዚል ኣብ ዝካየድ 
ዘሉ ዙር ሪዮ ይሳተፉ ኣለው፣ ብቕድሚ ትማሊ ኣብ 
ዝተኻየደ ቀዳማይ መድረኽ (162 ኪሎሜተር ዝሸፈነ) 
ድማ ተስፎም መበል 27፡ መትከል መበል 31 ከምኡ 
ድማ ሜሮን ተሾመ መበል 38 ደረጃታት ሒዞም፣ 
ነቲ ውድድር ሪበራ ሲልቫ ዝተባህለ ተቐዳዳማይ 
ተዓዊቱሉ፣

** ** **

 ደሃይ ቮልታ
እስጳኛ

ሉዊስ ስዋረዝ Vs ማርዮ ባሎተሊ

“ሊቨርፑል ነቲ ኣብ ታሪኽ ዅዕሶ እግሪ 
እንግሊዝ ኣከራኻሪ ንዝኾነ ሉዊስ ስዋረዝ 
ሰፍ ብዘይብል መጠን ገንዘብ ኣፋንያ፡ ህዱእ 
ዓመት ከተሕልፍ ትጽቢት ኣፍቀርታ ነበረ፣ 
እንተኾነ፡ እቲ ኻልእ ኣካታዕቲ ዝኾኑ ስርሓት 
ንዝፍጽም ማርዮ ባሎተሊ ብምፍራም ካብ 
ዓዘቕቲ ናብ ዓዘቕቲ ክኣቱ ወሲና ኣላ፣ እቲ 
ሓደ እዋን ብኣሰልጣኒ ሞሪኖ - ‘ከተመሓድሮ 
ዘጸግም’ ዝብል ቅጽል ዝተዋህቦ ተጻዋታይ 
እቲ ካልእ ሊቨርፑል ተጣሊዓ ዘፈረመቶ ኮይኑ 
ኣሎ” ክብል ቢቢሲ ንጸብጻቡ ይጅምር፣ 
ወዲ 24 ዓመት ማርዮ ባሎተሊ ድሕሪ 

ናይ ሰለስተ ዓመታት ጻንሖት ኣብ ማን 
ሲቲ፡ ደጊሙ 16 ሚልዮን ፓውንድ ወጺእዎ 
ናብ ፕሪመር ሊግ እንግሊዝ ተመሊሱ 
ይርከብ፣ እቲ ኣርእስቲ ካብ ምስራሕ 
ድሕር ዘይብል ተጻዋታይ፡ ኣብዚ ሳልስቲ’ዚ 
ምስ ክለቡ ልምምድ ዝጀመረ ኮይኑ እግሩ 
ከየንበረ ኣቓልቦ ካሜራታት ክስሕብ ክኢሉ 
ኣሎ - ናይ ልምምድ ማልያኡ ምውዳይ 
ብምስኣኑ፣
ንሓደ ዓመተ ስፖርት ኣብ ሚላን ዝጸንሐ 

ማርዮ፡ ኣብ ግዜ ንእስነቱ ንሊቨርፑል 
ከምዘፍቅራ ይንገር፣ ንሱ፡ ኣብዛ ጋንታ እዚኣ 
ብዘይካ ሸቶ ምምዝጋብ፡ ገጻት ጋዜጣታት 
ስፖርት ምምላእ እውን ስርሑ ክኸውን እዩ፣ 
እዚ ድማ ነታ 15 ሚልዮን ፓውንድ 
ወጻኢታት ብምምጻእ ነቲ 
ናይ ቅድም ክብራ 
ክትመልስ 

ተተስፍያ ዘላ 
ሊቨርፑል የዋጽኣ ዶ?

ዝ ኾ ነ ኮይኑ፡ ምስ ኢንተር ኣብ 
ዝነበረሉ እዋን ዘውዲ ሻምፕዮንስ ሊግ 
ኤውሮጳ ዝደፍአ ማርዮ፡ ኣብ ልምምድ ከምቲ 
ዝድለ ንባህጊ ሞሪኖ ከማልእ ከምዘይከኣለ 
ይዝከር፣ ብድሕሪኡ እውን ናብ ማን ሲቲ 
ኣብ ዘቕንዓሉ፡ 54 ናይ ሊግ ጸወታታት 
ኣካይዱ - ዘውዲ ናይ ምድፋእ ዕድል ኸኣ 
ረኺቡ፣ እቲ ዓወት፡ ማርዮ ገና 21 ዓመት 
ከይመለአ ራብዓይ ናይ ሊግ ዓወቱ ኮይኑ 
ተመዝገበ፣ ማርዮ ባሎተሊ፡ ዋላ’ኳ ብዕድመ 
ካብ ስዋረዝ ብሰለስተ ዓመታት እንተነኣሰ፡ 
ኣብ ንኡስ ዕድሚኡ ብመዳልያታትን 
ዋንጫን ምስ ጋንታኡ ብምውቃቡ መተካእታ 
ናይቲ ኡራጓያዊ ክኸውን ከምዝኽእል እዩ 
ዝግምገም፣
ብመንጽሩ፡ ስዋረዝ ብውልቁ ጸላዊ ምዃኑ 

- እታ ኣብ 2013/’14 ብማሕበር ኵዕሶ እግሪ 
ኤውሮጳ ዝተሸለማ ወርቃዊት ጫማ (ምስ 
ሮናልዶ ብሓባር ኮይኑ እዩ) ከምኡ እውን 
ብፕሮፈሽናል ተጻወትቲ ኵዕሶ እግሪ ከምኡ 
ድማ ጸሓፍቲ ኵዕሶ እግሪ ብሉጽ ኮይኑ 
ዝተረቑሓሉ ሽልማት ብቐሊሉ ትምስክረሉ፣ 
ኣብ ፈላሚ ሽዱሽተ ጸወታታት ብሰንኪ 
መቕጻዕቲ ዝቦኾረ ስዋረዝ፡ ሰለስተ ግዜ ሃትሪክ 
ዝርከበን 31 ሸቶታት ብምምዝጋቡ ስሙ 

ኮሊዑ ይርከብ፣ ንሱ፡ ዋላ ’ኳ 
ብተደጋጋሚ ንሰብ 

ብምንካስ 
ከምኡ እውን 

ብዓሌታዊ ጸርፊ 
እንተተኸሰሰ፡ እተን ሽኮ ኣእጋሩ 

75 ሚልዮን ፓውንድ ምውጽአን ፍሉይን 
ንሊቨርፑል ድማ ኣርባሒ ኮይኑ ንረኽቦ፣
ምስ ኣንዲ ካሮል ብምዃን ንቦታ ናይቲ 

ናብ ቸልሲ ዝተጓዕዘ ቶረስ ክሽፍን እግሩ ኣብ 
ሜዳ ኣንፊልድ ዘንበረ ስዋረዝ፡ ፈላሚ ሸቶኡ 
ከቑጽር 16 ደቓይቕ ጥራይ እዩ ወሲዱሉ፣ 
እቲ ኣብ ጥሪ 2011 ናብ ሊቨርፑል ዝተሰጋገረ 
ኡራጓያዊ ተጻዋታይ፡ ኣብቲ እዋን ካብ መንበር 
ተቐየርቲ ተበጊሱ እዩ ነታ ሸቶ ኣመዝጊቡ 
- 68 ሸቶታት ኸኣ ኣስዓበ፣ ብተወሳኺ 23 
ውዱኣት ንሸቶ ዝኾና ኮዓሳሱ ምህንዳሱ 
ድማ ፍሉይ ይገብሮ፣ ብቐመር፡ ስዋረዝ ኣብ 
ነፍስ ወከፍ ጸወታ 0.63 ሸቶ እናመዝገበ ናብ 
ባርሴሎና ተፋንዩ ኣሎ፣ እንተ በቲ ዝፈጸሞ 
በ ደ ል ን 
ሕማቕ ስምን 
ግን ኣብ 
ሊ ቨ ርፑል 
ዝነበሮ ጽልዋ 
ናብ ኣሉታ 
ም ኻ ዱ 
ናብቲ ካልእ 
ሕማቕ ጫፍ 
የ ቐምጦ ፣ 
ብተወ ሳኺ 
እውን ሊቨርፑል ንሱ ኣብ ዘይነበረሉ 18 
ጸወታታት 61 ሚእታዊት ዓወት ምምዝጋባ 
ድማ እቲ ካልእ ነጥቢ ነቲ ተጻዋታይ 
‘ኣየገድሳን እዩ’ ዘብል እዩ፣ 

ብወገን ባሎተሊ ኸ? ንስታስቲክስ ምስ 
እንውከስ፡ ባሎተሊ ማልያ ማን ሲቲ ወድዩ 
ኣብ ዝተጻወተለን ግጥማት እታ ክለብ 59 
ሚእታዊት ክትዕወት እንከላ፡ ንሱ ዝኾነት 
ደቒቕ ኣብ ሜዳ ኣብ ዘይተራእየሉ ግጥማት 
ኸኣ 70 ሚእታዊት ዓወት ተመዝግብ ነበረት፣ 
እቲ ካብ ወዲ 15 ዓመት ጀሚሩ ስሩዕ ጸወታ 
ፕሮፈሽናል ዘካየደ ኢጣልያዊ፡ ኣብ ዝሓለፈ 
ሓሙሽተ ዓመታት ስፖርት ምስ 
ሃገሩ ኮነ ምስ ክለቡ ኣብ ዝተጻወተለን 
እዋናት ኣደዳ ቀይሕ ካርድ ክኸውን 
እውን ተራእዩ እዩ፣
ክልቲኦም ስሞም ምሩራት እዮም፣ 

ወዲ 15 ዓመት እንከሎ ምስ ክለብ 
ናሽናለ ክጻወት ዝጀመረ ስዋረዝ፡ ንዳኛ 
ብርእሱ ሃሪሙ ምዝራሩ ይንገር፣ 
ኣብ ኣያክስ ንተጻዋታይ ብምንካሱ፡ 
ዓሌታዊ ጸርፊ፡ ምንካስ ተጻዋታይ ኣብ 
ሊቨርፑል፡ ኵዕሶ ብኢዱ ዘድሓነላ፡ 
ሳልሳይ ምንካስ ተጻዋታይ ኣብ ዋንጫ ዓለም፡ 
ንደገፍቱ ፉልሃም ብምልክት ምዝላፍ፡ ኣብ 
ቅድሚ ኣሰልጣኒ ኤቨርተን ነበር - ሞየስ ኮነ 
ኢሉ ሓጎሱ እናላገጸ ምግላጹ . . .  ወዘተ 
እተን ገለ ካብተን ስዋረዝ ዝፈጸመን በደላት 
ጎሊሐን ዝተራእያ እየን፣ 
ብመንጽሩ፡ ባሎተሊ እውን ከም ስዋረዝ 

ኣመና ዝጸለማ ነጥብታት ኣይሃልዎ 
እንበር፡ ንጋዜጣታትን መጽሔታትን ዝኾኑ 
ኣርእስትታት ካብ ምስራሕ ድሕር ኣይበለን፣ 
ንወዲ ጋንታኡ መዝረቕ ምድርባዩ፡ ተባራዕቲ 
ነገራት ኣብ ገዛኡ ብምሓዙን ንመጥፋእቲ 
ሓዊ ምጽውዑን፡ ምስ ኣሰልጣኒ ማንቺኒ 
ንጥምጣሙ፡ ሸቶ ምስ ኣመዝገበ ንተዓዘብቲ 
ዘርእዮ ጽሑፍ ሓዘል ማልያታቱ፡ ሽጋራ 

ምትካኽ . 
. . ወዘተ 
እተን ኣቓልቦ 
መ ራ ኸ ቢ 
ብዙሃን ዝሰሓባ 
ፍጻመ ናይቲ 
ኢጣል ያ ዊ 
ኣ ጥ ቃ ዒ 
እየን፣ 
ነዞም ክልተ 

ተ ጻ ወ ት ቲ 
ዘመሳስሎም ነገር እንተደኣ ሃልዩ፡ ይቕሬታ 
ንምባል ቀረባ ምዃኖም እዩ፣ ብፍላይ 
ስዋረዝ ከምዘይደግም ዝገልጾም ተግባራት፡ 
ክስሎም ተራእዩ፣ 
ማርዮ ባሎተሊ፡ ምስ ቢቢሲ ኣብ ዘካየዶ 

ቃለ መሕትት ኣዝዩ ሓፋር ኮይኑ ምቕራቡ፡ 
ልብሲ ኣቦ ልደት ወድዪ ህያባት ምብርካቱ 
ከምኡ እውን ኣብ ክንዲ ሓደ ዝተዘምተ ህጻን 
ምጥባቑን ካልእን ፍልይ የብሎ፣ ንኽልቲኦም 
ዝፈላሊ ግን፡ ስዋረዝ እቲ ዝበዝሐ ዝፍጽሞ 
በደል ኣብ ሜዳ ክኸውን እንከሎ፡ ማርዮ ግን 
ካብ ሜዳ ወጻኢ ምዃኑ እዩ፣
ኣብ መወዳእታ፡ ሊቨርፑል፡ ኣካታዒ 

ተጻዋታይ ኣፋንያ ካልእ ዘከራኽር ተጻዋታይ 
ምፍራማ . . . ተጣሊዓ ኣብ ዝብል 
መደምደምታ የብጽሕ ዶ ይኸውን?

ሽል
ማት ወር

ቂ ጫ
ማ ኤውሮጳ

* ኣ
ብ 20

09/’
10 

ሊዮነል
 መ

ሲ ብ
34 

ሸቶታ
ት

* ኣ
ብ 20

10’1
1 ክ

ርስት
ያኖ 

ሮናል
ዶ ብ40 

ሸቶታ
ት

* ኣ
ብ 20

11/’
12 

ሊዮነል
 መ

ሲ ብ
50 

ሸቶታ
ት

* ኣ
ብ 20

12/’
13 

ሊዮነል
 መ

ሲ ብ
46 

ሸቶታ
ት

* ኣ
ብ 20

13/’
14 

ስዋረ
ዝን 

ሮናል
ዶን ነ

ፍስ 
ወከፎ

ም 31
 ሸቶ

ታት

ባሎተሊን ስዋረዝን ኣብ ዓዲ እንግሊዝ ኣብ ዝነበሩሉ እዋን 
ንዘመዝገብዎ ስታትስቲክስ ምስ እንዕዘብ

  ባሎተሊ 2010-13 ስዋረዝ 2011-14
ጸወታ  54  110
ሸቶታት  20  69
ሸቶታት ኣብ ጸወታ 0.37  0.63
ንሸቶ ዝኾና ኮዓሳሱ 1  23
ፍጹም ቅላዕ 5  0

ቅንጥብጣብ
= ተጻዋታይ ክለብ ቶተንሃም ሚካኤል ዳውሰን 

ብ6 ሚልዮን ፓውንድ ናብ ሃልሲቲ ተሰጋጊሩ፣ 
እቲ ካብ 2005 ጀሚሩ ኣብ ቶተንሃም ዝተጻወተ 
ተኸላኻሊ፡ ዝሓለፈ ዓመተ ስፖርት 41 ጸወታታት 
ኣካይዱ፣ 

= ኤሲ ሚላን ንፈርንናዶ ቶረስ ንምግዛእ 
ወግዓዊ መጸዋዕታ ናብ ቸልሲ ምልኣኻ 
ተሓቢሩ፣

= ሪያል ማድሪድ ንዘቕረበቶ ናይ 75 ሚልዮን 
ፓውንድ ጠለብ ተዋግያ ብ59.7 ሚልዮን 
ፓውንድ ንዲ ማርያ ዘፈረመት ማን ዩናይትድ፡ 
ብቕድሚ ትማሊ ኣብ ዘካየደቶ ግጥም ካፒታል 
ዋን ኣንጻር ኤምኤይ ዶንስ 4ብ0 ተሳዒራ፣ 
እታ ተወሰኽቲ ተጻወትቲ ንምግዛእ ኣብ ዕዳጋ 
ክትነጥፍ ምዃና ዝንገረላ ዘሎ ክለብ፡ ኣብ ትሕቲ 
ሓድሽ ኣሰልጣኒኣ ክትብርኽ ኣይከኣለትን፣ በዚ 
ድማ ብማዕከናት ዜና እንግሊዝ ከቢድ ነቐፌታ 

ይወርዳ ኣሎ፣ ኣሰልጣኒ ሉዊስ ቫን ሃል ዛጊት 
ነታ ዓባይ ጋንታ ካብ ዝሕዝ ሰለስተ ጸወታታት 
ኣካይዱ ኣሎ - ምሉእ ዓወት ከመዝግብ ግን 
ኣይከኣለን፣

= ቅድሚ ሰሙን ክለብ ኣትለቲኮ ማድሪድ 
ንሪያል ማድሪድ 1ብ0 ስዒራ ዋንጫ ዕዉታት 
ዕውትቲ (ሱፐር ካፕ) እስጳኛ ኣብ ዝዓተረትሉ 
እዋን፡ ንራብዓይ ዳኛ ብኢዱ ብምህራሙ ካብ 
ሜዳ ዝተባረረ ኣሰልጣኒ ኣትለቲኮ ማድሪድ 
ኣርጀንቲናዊ ዲያጐ ሲሚዮኒ ንሸሞንተ 
ጸወታታት ጋንታኡ ከይኣሊ ተቐጺዑ፣

=  ምስ ክለብ ማንቸስተር ሲቲ ብልቓሕ 
ይጻወት ዘሎ ኣከፋፋሊ ፍራንክ ላምፓርድ ካብ 
ሃገራዊት ጋንታ እንግሊዝ ከም እተፋነወ ኣፍሊጡ፣ 
ንኣስታት 15 ዓመታት ማልያ ሃገራዊት ጋንታ 
እንግሊዝ ለቢሱ ዝተጻወተ ላምፓርድ፡ ኣብ 106 
ግጥማት 29 ሸቶታት ኣቑጺሩ፣

= ዳይረክተር ኵዕሶ እግሪ ኣያክስ - ማርክ 
ኦቨርማርስ ተጻዋታይ ክለቡ ብሊንድ ብቐሊል 
ዋጋ ናብ ዝኾነት ክለብ ከምዘይለቅቕ 
ኣፍሊጡ፣

= ቶተንሃም ንተኸላኻሊ ክለብ ሰቪያ 
- ፍረደሪኮ ፋዚኦ ብ8 ሚልዮን ፓውንድ 
ከምዘፈረመቶ ኣፍሊጣ፣ እቲ ኣርጀንቲናዊ 
ተጻዋታይ ኣብ ሜዳ ዋይት ሃርትሌን ንኣርባዕተ 
ዓመታት ክጸንሕ እዩ፣

= ኪውፒኣር ንሓላዊ ልዳት ሪዲን - ኣሌክስ 
ማካርቲ ብ6 ሚልዮን ፓውንድ ከተፈርሞ ኣብ 
ጥርዚ ምብጽሓ ይግለጽ ኣሎ፣ እቲ ተጻዋታይ 
ንኣርባዕተ ዓመታት ንምጽናሕ ኣብ ስምምዕ 
ከበጽሕ ትጽቢት ተነቢሩሉ ኣሎ፣ ብተወሳኺ፡ 
ኪውፒኣር ንተኸላኻሊ ሊቨርፑል ጃክ ሮቢንሰን 
ንምዕዳግ ኣብ ምጥያቕ ከምዘላ ይግለጽ፣

= ዝሓለፈ ቀዳም ኣርሰናል ምስ ኤቨርተን 
ኣብ ዘካየደቶ ግጥም፡ ኣብ ዓንካር ዓንካሪቶኡ 
ጉድኣት ንዝወረዶ ፈረንሳዊ ኣጥቃዓያ ኦሊቨር 
ጂሩድ ካብ ሰለስተ ክሳብ ሓሙሽተ ኣዋርሕ 
ክትከስሮ ከም እትኽእል ይግለጽ ኣሎ፣ በዚ 
ድማ እቲ ተወሳኺ ኣጥቃዒ ክገዝእ መደብ 
ከምዘይብሉ ይዛረብ ንዘሎ ኣርሰን ቨንገር፡ ድሕሪ 
እዚ መጉዳእቲ ሓድሽ ኣጥቃዓይ ክትገዝእ 
ተኽእሎ ከምዘሎ ይግመት፣

= ባርሴሎና ንተኸላኻሊ ክለብ ሳኦ ፓውሎ 
ዶግላስ ፐሬራ ብ3.2 ሚልዮን ፓውንድ 
ከተፈርሞ ተሰማሚዓ ኣላ፣ እቲ ሕክምናዊ 
መርመራ ከካይድ ቆጸራ ተታሒዙሉ ዘሎ 
ተጻዋታይ፡ ወዲ 24 ዓመት ኮይኑ ኣብ የማናይ 
መስመር ምክልኻል ይስለፍ፣

ትማሊ 
ንመጀመርታ ግዚኡ 

ምስ ተጻወትቲ ሊቨርፑል 
ልምምድ ዘካየደ ማርዮ 

ባሎተሊ፡ ናይ ልምምድ ክዳኑ 
ምውዳይ ተጸጊሙ፣

ተስፋኣለም የማነ

ፕረዚደንት ላይበርያ ኢለን ጆንሰን 
ሰርሊፍ፡ ብመገሻን ካልእ ምኽንያታትን 
ኣብ ወጻኢ ሃገር ዝርከቡ ሓያለ 
ሚኒስተራትን ላዕለዎት ሰበ-ስልጣን 
መንግስቲን’ታ ሃገር ኣብ ዝሓጸረ ግዜ 
ናብ ሃገሮም ክምለሱ ንዘቕረበትሎም 
ጻዉዒት ጸማም እዝኒ ድሕሪ ምሃቦም ካብ 
መዝነቶም ከምዝኣለየቶም ተገሊጹ።
ብመሰረት ፕረስ ቲቪ፡ እታ ፕረዚደንት 

ነቲ ኣብታ ሃገር ተኸሲቱ ዘሎ ከቢድ ለበዳ 
ኢቦላ ንምግጣም ዝሓለፈ 6 ነሓሰ ህጹጽ 
ናይ ሓደጋ ድንጋገ ድሕሪ ምእዋጃ’ያ ነቲ 
ጻዉዒት ኣቕሪባቶ ኔራ። 
ንሳ፡ ኩሎም’ቶም ብዝተፈላለየ ምኽንያት 

ናብ ወጻኢ ሃገር ዝገሹ ሚኒስተራትን 
ላዕለዎት ሰበ-ስልጣን መንግስቲን ናብ 
ሃገሮም ተመሊሶም ኣብቲ ነቲ ቫይረስ 
ንምቁጽጻር ዝካየድ ዘሎ ሓያል ቃልሲ 
እጃሞም ከበርክቱ ግዴታ ከምዘለዎም 
ድሕሪ ምግላጽ፡ ኣብ ዝሃለዉ ይሃልዉ 
ብዘየገድስ ኣብ ውሽጢ ሰሙን ኣብ 

ላይበርያ፡ ኢቦላ ፈሪሖም ናብ ሃገሮም 
ምምላስ ዝኣበዩ ሚኒስተራት ተባሪሮም

ሃገሮም ክርከቡ ከምዘለዎም ኣተሓሳሲባ 
ኔራ። 
ኮይኑ ግን፡ ዳርጋ ብምልኦም በቲ ዝላባዕ 

ዘሎ ቫይረስ ብምስጋእ ኣብቲ ዝተጠቕሰ 
ግዜ ናብታ ሃገር ከምዘይ ዘይተመልሱ 
ተፈሊጡ። 
ጸብጻባት ውድብ ጥዕና ዓለም 

ከምዘመልክትዎ፡ ኢቦላ ኣብ ጎረባብቲ 

ሃገራት ግኒ፡ ሰርላዮን ላይበርያን ናይጀርያን 
ጥራይ ን1,427 ሰባት ክቐዝፍ እንከሎ፡ 
ንኻልኦት 2,615 ሰባት ድማ ለኺፉ 
ኣሎ። እቲ ለበዳ ኣብ ዝሓለፈ ዓመት ካብ 
ዝኽሰት ንድሓር ጥራይ ኣብ ላይበርያ 
624 ሰባት ቀቲሉ ኣሎ። 
ብዘይካ’ዚ፡ ኣብቲ ዞባ በቲ ቫይረስ 

ንዝተጠቕዑ ሰባት ኣብ ምክንኻን ክነጥፉ 
ካብ ዝጸንሑ ሓካይም፡ እቶም 120 
ንባዕሎም ተለኺፎም ህይወቶም ክስእኑ 
እንከለዉ፡ ካልኦት ልዕሊ 240 ሓካይም 
ከኣ ድሕሪ ምልካፎም ተወሺቦም ኣለዉ። 
ዝበዝሕ ሕብረተ-ሰብ ላይበርያ እቲ 
ቫይረስ ምስ ጥንቆላን ካልእ ማሪታዊ 
እምነታትን ኣተኣሳሲሩ ስለ ዝርእዮ ብሰብ 
ሞያ ጥዕና’ታ ሃገር ንዝዋሃቦ ምኽሪታት 
ብዓይኒ ጥርጣረ ከምዝርእዮ’ዩ ዝግለጽ። 
እዚ ከኣ ኣብቲ ነቲ ቫይረስ ንምቁጽጻር 
ዝውሰድ ዘሎ ተበግሶታት ከቢድ ማሕለኻ 
ኮይኑ ምህላዉ ይንገር።         

ኣብ ዒራቕን ሶርያን ንሰፊሕ ከባቢታት 
ተቖጻጺሮም ዝርከቡ ብ’ኣይሲስ’ ዝፍለጡ 
ዕጡቓት፡ ኣብ ከባቢ ከተማ ፋሉጃ 80 
ዒራቓዉያን ከምዝረሸኑ ተገሊጹ።
ብመሰረት ጸብጻብ ፕረስ ቲቪ፡ 

እቶም ዕጡቓት ነቶም መብዛሕትኦም 
ኣረጋዉያን ምዃኖም ዝተነግረሎም 
ነበርቲ ከተማ ኣል-ካርማህ ዝኾኑ 
ዒራቓዉያን ካብ ገገዛኦም ኣውጺኦም 
ድሕሪ ምእካቦም’ዮም ኣብ ቅርዓት 
ረሺኖሞም። እዚ ከኣ ሕነ ናይ’ቲ 
ብኣመሪካ ከጋጥሞም ጀሚሩ ዘሎ 
ናይ ነፈርቲ መጥቃዕቲታት ክኸዉን 
ከምዝኽእል ይግለጽ ኣሎ። 
ደብዳብ ኣመሪካ፡ ሓይሊታት 

ኩርዲስታንን ዒራቕን ነቶም ዕጡቓት 
ብምድፋእ ኣብ ትሕቲኦም ንዝጸንሓ 
ሰለስተ ከተማታት ኣብዚ ሰሙን’ዚ 
ዳግማይ ክቆጻጸርወን ከምዘኽኣሎም’ዩ 
ዝግለጽ ዘሎ። 
እቶም ተኸተልቲ ሱና ምዃኖም 

ዝንገረሎም ዕጡቓት፡ ኣብቲ ተቖጻጺሮሞ 
ዘለዉ ሰፊሕ ከባቢታት ኣብ ልዕሊ 
ቈልዓ-ሰበይቲ ዝርከብዎም ኣሽሓት 
ዒራቓዉያን ኣሰቃቒ ጃምላዊ ቅትለት 
ይፍጽሙ ከምዘለዉ’ዮም ብሓያለ 
ወገናት ዝውቀሱ ዘለዉ። 
ተኸተልቲ ሺዓ፡ ክርስትና፡ ኢዛዲ 

- ኩርድ ድማ እቶም ቀንዲ ግዳይ 
ናይ’ቶም ዕጡቓት ዝኾኑ ዘለዉ ወገናት 
ዒራቕ ምዃኖም እቶም ተጣበቕቲ 
ወሲኾም የረድኡ። 
እዚ ከምዚ’ሉ እንከሎ፡  እቶም 

ዕጡቓት ኣብ ሶርያ ኣንጻር ተቓወምቲ 
መንግስቲ’ታ ሃገር ብዘካየድዎ መጥቃዕቲ 
ንኽልተ ኣብ ትሕቲኦም ዝጸንሓ 
ስትራተጂያዉያን ከተማታት’ታ ሃገር 
ከምዝተቖጻጸሩ ተገሊጹ። 
በቲ ዝሓለፈ ረቡዕ ዘካየድዎ መጥቃዕቲ 

ንብርክት ዝበላ ካልኦት ቁሸታት’ውን ኣብ 
ትሕቲ ቁጽጽሮም ኣእትዮመን ከምዘለዉ 
እቲ ብኣሾሸትድ ፕረስ ዝተዘርግሐ ዜና 
ኣመልኪቱ። 
ኣብቲ መጥቃዕቲ፡ ብወገን’ቶም 

ተቓወምቲ መንግስቲ 31 ዕጡቓት 

ዒራቕ፡ 80 ሰባት 
ብዕጡቓት ተረሺኖም

ክቕተሉ እንከለዉ፡ ብወገን’ቶም ኣኽረርቲ 
ዕጡቓት ድማ ሸሞንተ ዕጡቓት 
ከምዝተቐትሉ’ዩ ዝግለጽ ዘሎ። ዕጡቓት 
ኣይሲስ፡ ኣብ ዉሽጢ ሶርያ ጥራይ 
ኣስታት 50 ሽሕ ኣባላት ከምዘለዉዎም’ዩ 
ዝግለጽ። 

ካብ ዝሓለፈ 8 ሓምለ ጀሚሩ ኣብ መንጎ 
እስራኤልን ሓማስን ክካየድ ዝጸንሐ ደማዊ 
ግጭት ክዓርፍ ብኽልቲኦም ወገናት ኣብ 
ስምምዕ ከምዝተበጽሐ ተገሊጹ።
ብመሰረት’ቲ ትማሊ ብመንጎኝነት 

ግብጺ ኣብ ካይሮ ዝተበጽሐ ስምምዕ፡ 
እስራኤል ኣብ ልዕሊ ወሽመጥ ቃዛ 
ከተካይዶ ዝጸንሐት ደብዳብ ካብ ዝሓለፈ 
ሰሉስ ጀሚራ ደው ኣቢላቶ ኣላ። 
ምንቅስቓስ ሓማስ ድማ ናብ እስራኤል 
ዝውንጭፎም ዝነበረ ሮኬታት ደው 
ብምባል ነቲ ንዘይተወሰነ ግዜ ዝቕጽል 
ስምምዕ ከኽብሮ ጀሚሩ ኣሎ። 
ይኹን’ምበር፡ ክልቲኦም ወገናት 

በብወገኖም ከም ቅድመ-ኩነት ከቕርብዎ 
ዝጸንሑ ሓያለ ኣጀንዳታት ኣብቲ ስምምዕ 
ተጠቓሊሉ እንተሃልዩ ዛጊት ዝተዋህበ 
ዝኾነ ሓበሬታ የለን። 
እስራኤል ኣብቲ ብግብጺ ክቐርብ 

ዝጸንሐ እማመ ከም ቅድመ-ኩነት 
ከተቕርቦ ካብ ዝጸንሐት ኣጀንዳታት ሓደ፡ 
ሓማስ ዕጥቁ ክፈትሕ ኣለዎ ዝብል እዩ። 
ምንቅስቓስ ሓማስ ብወገኑ፡ ኣብ ልዕሊ 
ወሽመጥ ቃዛ ብእስራኤል ጸኒዑ ዘሎ 
ክርደና ምሉእ ብምሉእ ክለዓል ሓደ ካብቲ 
ከቕርቦ ዝጸንሐ ሓያለ ጠለባቱ እዩ። 

ግጭት እስራኤልን ሓማስን 
ንምዕራፍ ‘ኣብ ስምምዕ 

ተበጺሑ’

ድሕሪ’ቲ ኣብ ካይሮ ዝተበጽሐ 
ስምምዕ ምቁራጽ ተኹሲ፡ ምንቅስቓስ 
ሓማስ “ኣብ ልዕሊ እስራኤል ዓወት 
ተጎናጺፍና” ብምባል ክእዉጅ እንከሎ፡ 
ብ10ታት ኣሽሓት ዝቑጸሩ ነበርቲ ቃዛ 
ከኣ ነቲ ዝተኣወጀ ዓወት ብልዑል 
ፈንጠዝያ ክጽንብልዎ ተራእዮም። 
ጸብጻባት ዜና ከምዝሕብርዎ፡ እስራኤል 

በቲ ኣብ ልዕሊ ወሽመጥ ቃዛ ከተካይዶ 
ዝጸንሐት መጥቃዕቲ 536 ህጻናት 
ዝርከብዎም 2,137 ፍልስጤማዉያን 
ክቕተሉ እንከለዉ፡ ምንቅስቓስ ሓማስ 
ናብ ዉሽጢ እስራኤል ክውንጭፎም 
ብዝጸንሐ ሮኬታት ከኣ 64 ወታሃደራት 
ዝርከብዎም 69 እስራኤላዉያን 
ተቐቲሎም ኣለዉ። 
ሓማስ፡ ኣስታት 4 ሽሕ ሮኬታትን 

ሞርታራትን ናብ ዉሽጢ እስራኤል 
ክውንጭፍ ምኽኣሉ እስራኤል ነቲ 
ዕጡቕ ብወታሃደራዊ ሓይሊ ፈጺማ 
ክትስዕሮ ከምዘይትኽእል ዘመልክት 
ጭቡጥ ኣብነት ከምዝኾነ’ዮም ተዓዘብቲ 
ዘመልክቱ። 
ብመሰረት ግምታት እስራኤል፡ ሓማስ 

ገና ካብ 3 ሽሕ ዘይውሕድ ሮኬታት 
ከዚኑ ኣሎ።        

ኣስታት 500 ወታሃደራት ናይጀርያ ካብ 
መጥቃዕቲ ዕጡቓት ቦኮ-ሓራም ብምስጋእ 
ዶብ ሰጊሮም ናብ ካሜሩን ከምዝሃደሙ 
ተገሊጹ። 
ብመሰረት ቢ.ቢ.ሲ፡ እቶም ወታሃደራት 

ኣብ ሰሜናዊ ምብራቕ’ታ ሃገር ኣብ 
እትርከብ ‘ጋምቦሩ ጋላ’ ዝተባህለት ከተማ 
ኣንጻር ዕጡቓት ቦኮ-ሓራም ድሕሪ 
ምግጣሞም’ዮም ብዙሕ ከየትከሉ ምስቲ 
ህይወቱ ንምድሓን ዝሃድም ዝነበረ ሰላማዊ 
ህዝቢ ተጸንቢሮም ናብ ካሜሩን ዝሃደሙ። 
ኣፈኛ ሚኒስትሪ ምክልኻል ካሜሩን 

ዲዴር ባጀክ ኣብ ዝሃቦ ሓበሬታ፡ ኣባላት 
ሓለዋ ዶብ ካሜሩን ነቶም ምስ ዕጥቖም 
ሃዲሞም ዝኣተዉዎም ወተሃደራት 
ናይጀርያ ዕጥቆም ኣውሪዶም ኣብ ሓንቲ 
ቤት-ትምህርቲ ኣዕቊቦሞም ከምዘለዉ 
ኣረዲኡ። 
ኮይኑ ግን መንግስቲ ናይጀርያ፡ “ኣብ 

ልዕሊ ቦኮ-ሓራም ድሕሪ ዘካየዱዎ ስልታዊ 
መጥቃዕቲ’ዮም ብጌጋ ናብ ዶብ ካሜሩን 
ሰጊሮም” ብምባል ነቲ ዝጋዋሕ ዘሎ 
ሓበሬታ ነጺግዎ ኣሎ።  

 ***
ኣባላት ፍሉያት ሓይልታት ሩስያ 

ምዃኖም ዝተነግረሎም 10 ወታሃደራት 
ብሰኑይ ናብ ዶብ ዩክሬን ድሕሪ ምስጋሮም 
ብሰራዊት ዩክሬን ከምዝተማረኹ 
ተገሊጹ። 
ብመሰረት ቢ.ቢ.ሲ፡ ዩክሬን እቶም 

ወታሃደራት ፍሉይ ወትሃደራዊ ተልእኾ 
ንምፍጻም ክብሉ ዶብ ጥሒሶም ናብ 

ዜና ብሓጺሩ
ልኡላዊ ግዝኣታ ከምዝኣተዉ ክተፍልጥ 
እንከላ፡ ሩስያ ድማ ምልክታት ናይ’ቲ ዶብ 
ኣዝዩ ሃሲሱ ብምንባሩ እቶም ልሙድ 
ናይ ኮለላ ንጥፈታት የካይዱ ምንባሮም 
ዝገለጸቶም ወታሃደራት ተደናጊሮም ናብ 
ዶብ ዩክሬን ከምዝኣተዉ ዘመልክት ምላሽ 
ሂባትሉ ኣላ። 
በዚ ኮይኑ በቲ ግን እቲ ፍጻሜ ነቲ 

ኣብ መንጎአን እናተረረ ዝኸይድ ዘሎ 
ወታሃደራዊን ፖለቲካዉን ወጥሪ መሊሱ 
ከኽርሮ ከምዝኽል ተዓዘብቲ የመልክቱ።

***
ቻይና፡ ናይ ውግእ ነፈርታ ንክሊ ኣየር 

ታይዋን ከምዘይጠሓሳ ኣፍሊጣ። እታ 
ሃገር ነዚ መግለጺ ትህብ ዘላ፡ ታይዋን 
“ክልተ ነፈረቲ ውግእ ቻይና ኣርባዕተ ግዜ 
ናብ ክሊ-ኣየረይ ጥሒሰን ኣትየን” ብምባል 
ዝሓለፈ ሰሉስ ኣንጻር ቻይና ክሲ ድሕሪ 
ምቕራባ’ዩ። 
ኮይኑ ግን ሚኒስትሪ ምክልኻል ቻይና 

ኣብ ዝሃቦ ምላሽ፡ እተነ ነፈርቲ ኣብ 
ከባቢ ክሊ-ኣየር ታይዋን ልሙድ በረራ 
ከምዘካየዳ፡ እንተኾነ ናብ ክሊ-ኣየር ታይዋን 
ከምዘይኣተዋን ዝኾነ ንኲናት ዘመልክት 
ዘይንቡር በረራ ከምዘየካየዳን ኣረዲኡ። 
እቲ ፍጻሜ፡ ንዝምድና ክልቲኤን ወገናት 
ብምሕርፋፍ ናብ ዘየተደልየ ወጥሪ 
ከየእትወን’ውን ስግኣት ኣሎ። 
ደሴት ታይዋን፡ ኣብቲ ኣብ 1949 

ዘኽተመ ውግእ ሓድሕድ ቻይና 
ተሳዒሮም ብዝሃደሙ ሃገራዉያን 
ሓይሊታት ከምዝቖመት’ዩ ዝንገረላ። 
እታ ደሴት ወላ’ኳ ናጽነታ ንምእዋጅ 

ብዙሕ ግዜ ድሌታታ እንተርኣየት፡ 
ካብታ ዘይትንጸል ኣካላ ምዃና እትገልጽ 
ቻይና ክመጻ ካብ ዝኽእል ወታሃደራዊ 
መጥቃዕቲ ብምስጋእ ግን ተቖጢባ ኣላ።   


